
Abstract  

This research is devoted to discussing the nature of relations between Iraq and Iran and the 
interaction and consequences of Iraqi foreign policy towards Iran under the influence of Iraqi 
Shiite parties. In the research we have tried to present a realistic and de facto analysis through 
the theory of constructivism. A prominent aspect of the research is focusing on the identity, 
values and norms of the Shiite sect and the Marja'iyah of Qom and Najaf. Despite the fact that 
in within the theoretical framework of our research, a good importance has been paid to the 
identity and term of conservatism, with the treatment of this concept in relation to international 
relations. Discussing  about  the Shiite parties of Iraq and the plurality and diversity of different 
sects in Iraq that have had a major impact on the country's foreign policy, and its general lines 
It has determined strategic, economic and geopolitical relations with Iran, so we have tried to 
talk about it seriously. Another major aspect of our discussion is Highlighting the future of Iraqi 
foreign policy in light of the dominance of Shiite political parties, reflection of Shiite identity on 
the directions of Iraqi foreign policy, creation of the Shiite crescent, This is the main purpose of 
the study. At the end of the study, we have reached several conclusions, the most important of 
which are sect  identity in Iraq has covered all spheres, so that the parties are divided into 
several beliefs, and when voting, citizens are more concerned about their sect identity than their 
national identity.  
Keywords: Shiia parties, foreign policy, Iraq, constructivism. 

 پوختە 

و   عێڕاقئەم توێژینەوەیە تایبەتە بە قسەكردن لەسەر سروشتى پەیوەندییەكانى نێوان      
  یی ئێران لەژێر كاریگەر  بەرانبەر لە    عێڕاق سیاسەتى دەرەوەى  شتەكانى  ێئێران، كارلێك و دەرهاو 

اڤەیەكى واقیعى و شیكارێكى  ڕهەوڵمانداوە  دا . لەم توێژینەوەیەعێڕاق شیعەکانی   سیاسییەلایەنە 
لە   توێژینەوەكە  ڕدیفاكتۆیانە  دیارى  لایەنێكى  بخەینەڕوو.  كۆنسترەكتیڤیزمەوە  تیۆرى  ێى 

ناسنامە پرسى  بە  بەها  ، گرنگیدانە  و  نەجەف.    ، قیەم  و  قوم  مەرجەعیەتى  و  شیعە  مەزهەبى 
لە چوارچێوە ئەوەى  بایەخێكى    یتیۆری  ی سەرەڕاى  تێرمى  توێژینەوەكەدا  و  ناسنامە  بە  باش 

نێودەوڵەتییەكاندا،   پەیوەندییە  لەهەمبەر  چەمكە  ئەو  مامەڵەى  لەگەڵ  دراوە،  كۆنسرەكتیڤیزم 
دەربارەى   گفتوگۆكردن  هەمەچەشنى    عێڕاقشیعەکانی    سیاسییە لایەنە  دواتریش  و  فرەیى  و 

جیاوازەكانى   تائیفە  و  كاریگەرعێڕاقمەزهەب  کە  دەرەوەى    یی سەرەك  یی،  سیاسەتى  لەسەر 
لەگەڵ ئێراندا    ی و جیۆسیاس  ئابوورىستراتیژى و    ییوڵتەكەدا هەبووە، هێڵە گشتییەكانى پەیوەند

نێو    یی لایەنێكى ترى سەرەك  .وە بدوێینە، بۆیە هەوڵمانداوە بە بایەخەوە لەم بارەیەو دیاریكردو 
  ڕۆشنایی لەژێر  ئێران    بەرانبەر  عێڕاقتوێژینەوەکە تیشکخستنەسەر ئایندەی سیاسەتی دەرەوەی  

لایەنە   و    سیاسییەزاڵبوونی  لەسەر  ڕشیعەکان  شیعی  شوناسی  کانی  ئاڕاستەەنگدانەوەی 
و  سیاسەتی   شیعیدەرەوە  هیلالی  ئەوەش  یە دروستکردنی  کە  سەرەکی،    ی ئامانجی 

  ؛کە گرنگترینیان ئەمەبوو   ،ێک ئەنجامگەیشتینە چەند    دالە کۆتایی توێژینەوەکەتوێژینەوەکەمانە.  
تەوە، بە جۆرێک کە لایەنەکان بەسەر  ووەسەرجەم کایەکانی گرت  عێڕاقشوناسی مەزهەبی لە  

دەنگدانیش   لەکاتی  دابەشبوون،  بیروباوەڕێک  شوناسە    هاووڵتیچەند  خەمی  هێندەی 
 . نییە  دای خۆییمەزهەبییەکەیەتی ئەوەندە لە خەمی شوناسی نەتەوەی

 ، کۆنسترەکتیڤیزم عێڕاقشیعەکان، سیاسەتی دەرەوە،    سیاسییە لایەنە  یەکان:  ی وشە سەرەک 

 پێشەکی 

  دەگەڕێتەوە ، ئەمەش  نییەوون و پتەوی ئەوتۆی  ڕدیدگایەکی    عێڕاقسیاسەتی دەرەوەی   
دەرکەوتن    ی بەعسەوە ژێمڕخانی  و و ڕبۆ بوونی کۆمەڵێک پارت و لایەن و میلیشیا کە لە دوای  

  جڵەویکە    ، شیعەکان  سیاسییە   و دەستێوەردانیان لە سیاسەتی وڵت کردووە بە تایبەت لایەنە 
دەسەڵتیان گرتەدەست. هەڵبەتە ئەم پارت و لایەنە شیعانە ئەجێندای تایبەت بەخۆیان هەیە. کەم  

شیعەکانی ئێران و دەسەڵتدارانی ئێرانن، بێگومان ئەم    ین و کاریگەریو هەژمو   لەژێر یان زۆر  
پارت و لایەن و میلیشیا شیعانە وەکو حزبی دەعوە، میلیشیاکانی حەشدی شەعبی کە خۆی لە  

سەلام،   حزبوڵ ڕ)سەرایا  کەتائیبی  بەدر،  حەق، عێڕاقی  ڵاێکخراوی  و  ئەهل  عسائیب    ...هتد(   ، 
ی ئێران  هەژموون  یو لەژێر کاریگەری   نوابەستەی وڵتی ئێران  ڕادەیەک و    بە جۆرێک .  دەبینێتەوە

  .ان لەگەڵیاندا هەیە یو هەماهەنگی اند

ئەم فەتوایە بۆ چەندین لایەن و میلیشیای    ،فەتوای جیهادیدادا  ٢٠١٤کاتێک سیستانی لە  
خۆیان بدەن و بێنە    ی بە یەوایەتڕ  بۆ ئەوەی   ێگەخۆشکەر بوو ڕ  ،کە پێشتر دامەزرابوونشیعە  
گۆ  شەعبی    ، ەپانەکەوەڕناو  حەشدی  میلیشیاکانی  ئەوەی  لەگەڵ  مەهدی.  سوپای  نموونە  بۆ 

ی دیکە، ئەوانی دیکە ئینتیمایان  گرووپزۆربەی هەرە زۆریان جگە لە سوپای مەهدی و یەک دوو  
چونکە بە    ، نەی حەشدی شەعبی ئامانجی ئێرانی تێدایەو بۆ ئێران هەیە. هۆکاری ئەم دابەشبو 

سەرکردە و میلیشیا و    ی ۆڵی حەشدی شەعبی بکات. ئینتیما و لایەنگریڕئاسانی دەتوانێت کۆنت
ئێران    سیاسییە   لایەنە بۆ  لەسەر  ڕەنگدانەوەشیعەکان  بە    ، هەیە  عێڕاق   حوکمڕانییەکی زۆری 

ی  ڕەنگدانەوەدەگرنەدەست، بێگومان ئەمەش    تایبەت کاتێک ئەم سەرکردانەی شیعە دەسەڵت
دەرەوەی   سیاسەتی  پرسی  ئێر  عێڕاق لەسەر  ئامێرێکندەبێت  انلەگەڵ  وەک  چونکە  کە    ، . 

ەکانی خۆی جوڵەیان  یبەگوێرەی بەرژەوەندی  و   بێت  داەکەی لەژێر دەسەڵتدارانی ئێرانکۆنتڕۆڵ
 پێدەکات. 

شیعەکان    سیاسییە کە لایەنە    ، یانەدایەیکێشەی توێژینەوەکە لەو کاریگەر:  کێشەی توێژینەوە 
دەرەوەی   پەیوەندییەکی دروستیانکردووە  عێڕاقلەسەر سیاسەتی  بوونی  بەهۆکاری  ئەویش   ،

ئێران وەکو  ئیقلیمی  وڵتێکی  بە  مەزهەبی  شوناسی  شوناسە  ەوەقوڵی  وابەستەبوونە  ئەم   .
دو عێڕاقمەزهەبییە   کردووەو ی  نەتەوەیی  و  مەزهەبی  لێکترازانی  بۆ    ،چاری  لایەنێک  هەر 
  ، کێشەی توێژینەوە  بووەتەشوناسە مەزهەبی و نەتەوەیەکەی کاردەکات. ئەمەش    یبەرژەوەندی

چۆ  باسکردنی  و  نییەکە  نیشتمانی  شوناسێکی  دروستبوونی  شوناسە    دوورکەوتنەوەتی  لە 
 ەت بردووە. یی تائیفیڕ یان بەرەو وێرانەیی و شەعێڕاقەکان کە یلاوەکی

ئەکادیمی و    بە شێوەیەکیە لەوەی  یبریتی  دا توێژینەوەیەئامانجمان لەم  :  ئامانجی توێژینەوە 
  سیاسییە و پێگەی پارت و لایەنە    ڕۆڵانەی کە لە ئاکامی کارلێک و  ئەنجامزانستی بگەینە ئەو  

لەسەر پرسەکانی سیاسەتی دەرەوەی  ین و کاریگەریو شیعەکان دروستبو  بە    ، هەیە  عێڕاقان 
لەم توێژینەوەدا مەبەستمان    .و ئێران(  عێڕاقتایبەت کۆی پەیوەندییەکانی نێوان هەردوو وڵت ) 

  سیاسییە کە لە ئەنجامی بەرنامە و ئەجێندای پارت و لایەنە    ، دەربخەین  کاریگەرییانەئەوەیە ئەو  
لەسەر پرسە هەستیار و گرنگەکانی وڵت بە    کاریگەرییاندواتر ئەمانە    ، شیعەکان دروستدەبن

وڵت دەرەوەی  پرسەکانی  سەرەکی  .ت دەبێ  تایبەت  بە    ی ئامانجی  گەیشتنە  توێژینەوەکە 
کانی سیاسەتی دەرەوەی  ئاڕاستەتیۆری کۆنسترەکتیڤیزمەوە بۆ    ڕێگەیەکی واقعیانە لە  یشیکاری
پێشتر  عێڕاق کە  توێژینەوانەی  لەو  توێژینەوەکەمانە  جیاکەرەوەی  خاڵی  کە  بوارەدا  ،  لەم 

 ئەنجامدراون.  

  ی سیاسی  پڕۆسەی بە تایبەت    عێڕاق   یحوکمڕانیۆسەی سیاسی و ڕپپرسیاری توێژینەوە: 
زیاتر   پێوەدیارە،  ناسەربەخۆیی  لە  جۆرێک  ئێران  لەگەڵ  پەیوەندییەکانی  و    لەژێر دەرەوە 

توێژینەوەکەمان    یپرسیاری سەرەکی سیاسەتەکانی ئێران دایە. لەم چوارچێوەیەشدا    یکاریگەری
سەرەک  دروستدەبێت. ئەوەیە یپرسیاری  توێژینەوە  ئەم  شیعی  ؛ی  سیاسییە  چ  یلایەنە  ەکان 
 . ؟هەیە بە ئێران بەرانبەر عێڕاقلەسەر سیاسەتی دەرەوەی  کاریگەرییان

.  دروستدەبنتوێژینەوەکە چەند پرسیارێکی لاوەکی  یبۆ وەڵمدانەوەی پرسیاری سەرەکی
  سیاسییە لایەنە  دەتوانێت سیاسەتی دەرەوەی خۆی هەبێت، یاخود سەربەخۆ بێت؟ ئایا    عێڕاقئایا  

  سیاسییە لایەنە  هەیە؟ ئایا    عێڕاق   یسیاسی  پڕۆسەی چ کاریگەرییەکیان لەسەر کۆی    شیعەکان
بە  شیعەکان   وڵتاندا  لەگەڵ  پەیوەندییەکانی  و  لەسەر سەقامگیری سیاسی  کاریگەرییەکیان  چ 

 . ئێران هەیە؟تایبەت 

لەوە  یگرنگیتوێژینەوە:    ی گرنگی توێژینەوەیە  و    ،دایە  ئەم  دەرفەت  و  کاریگەری  کە 
.  دەخاتەڕوو شیعەکان    سیاسییە باڵە    ڕۆشنایی  لەژێر  عێڕاقەکانی سیاسەتی دەرەوەی  یینگاریڵئا

بڵاوکردنەوەی تیۆری ولایەتی فەقیە و کاریگەری    ڕێگەیبەعس لە    ڕژێمی  ڕوخانیئێران لەدوای  
هەوڵدەدات هەژموونی خۆی    ،شیعەکانی لایەنگر و دڵسۆز بۆ ئێران  سیاسییەخستنەسەر لایەنە  

 گرێت.  بوەر عێڕاقە تاران لە زۆر بواردا سوود لە و دا فراوانبکات. ئەمەش وایکردو عێڕاقلە 

توێژینەوە:    و    میتۆدی  شرۆڤەکردن  ناو  ڕبۆ  بابەتەکانی  و  چەمک  وونکردنەوەی 
چەند میتۆدێک بەستووە. بۆ    توێژینەوەکە و وەڵمدانەوەی پرسیارەکانی توێژینەوەکە، پشتمان بە 

بابەتەکەمان   بە  ئاشنابوون  )وەسفیسوودزیاتر  میتۆدی  لە  مێژوویی(    -شیکاری  –مان 
توێژینەوەکەش   داتاکانی  شیکردنەوەی  بۆ  )کۆنسترەکتیڤیزم(    سوودوەرگرتووە،  تیۆری  لە 

زانیارییەکان   و  داتا  کۆکردنەوەی  بۆ  هەروەها  سەرچاوەکانی  سوودوەرگیراوە،  لە  مان 
 گۆڤارەکانی زانستی و ئینتەرنێت وەرگرتووە. ،کخانەو پەرتو 

 چوارچێوەی تیۆری    . 1

بە ئاشنابوون  زیاتر  پەیوەندییەکانی    بۆ  و    عێڕاقسروشتی  کارلێک  و  ئێران  و 
  سیاسییە لایەنە    یکاریگەری  لەژێرهەمبەر ئێران    لە   عێڕاق دەرهاوێشتەکانی سیاسەتی دەرەوەی  

)تیۆری    نێودەوڵەتییەکانبیرۆکە و تیۆری پەیوەندییە    ڕێگەی   ، هەوڵدەدەین لەعێڕاقشیعەکانی  
دەرهاوێشتەکان   کارلێک و  و  نێوان کاراکتەرەکان  پەیوەندییەکانی  کۆنسترەکتیڤیزم( سروشتی 

 .    ڕوونبکەینەوە

 تیۆری کۆنسترەکتیڤیزم   ١.١

لە دەیەی ڕابردوو.    نێودەوڵەتییەکانکۆنسترەکتیڤیزم یەکێکە لە تیۆرە گرنگەکانی پەیوەندییە  
کۆنسترەکتیڤیزمەکان جەختکردنەوەیە لەسەر ئەنتۆلۆژی و ئەبستمۆلۆژیا.    ی گرنگترین تایبەتمەندی

  . (٢٠١٩،  صدیقە حسینی )   ەکانی ژیانی کۆمەڵیەتی دەکاتەوەییەهەندە مادی و نامادڕ جەخت لەسەر  
لە   )کۆنسترەکتیڤیزم(  بونیادگەرایی  کۆتایی  نێودەوڵەتییەکانپەیوەندییە  بواری  تیۆری    ی لە 

یەکێک   وەک  سەریهەڵداوە.  بیستەم  سەدەی  فکرییەکان  هەشتاکانی  هەوڵە  بە  لە  سەبارەت 
. لایەنگرانی ئەم ڕەوتە نوێیەی  دادەنرێت  نێودەوڵەتییەکانمشتومڕی نوێ لە ئەدەبیاتی پەیوەندییە  

پەیوەندییە   پەیوەندی  نێودەوڵەتییەکانشیکاری  پردی  نێوان  یوەک  کلاسیکی  لە  و    یەکانتیۆرە 
، یان ئەوانەی پێیان  یەکاننوێ ە یش لەنێو تیۆرە ڕەخنەییبە تایبەت ،هەژماریدەکەن یەکانتیۆرە نوێ

( پۆزەتیڤیزم  پاش  تیۆرەکانی  لیب ڕدەوترێت  وەک    بووەتەئەمەش    ،الیزم(ڕیالیزم،  ئەوەی  هۆی 
خۆی نمایشبکات. لەڕاستیدا    نێودەوڵەتییەکان پەیوەندییە  ئەدەبیاتی شیکاری    تیۆرێکی سەرەکی لە 

عی سەرەکی بۆ بونیادی تیۆری کۆنسترەکتیڤیزم  و مەرجە   انە وەکو بنەمایسینە زانستیو ئەم نو 
دادەنرێت    و دواتر بۆ سیستەمەکانی بونیادی شوناس و پەیوەندی و کارلێکی نێوان کاراکتەرەکان

 .  ( ٤٨٤: ل ٢٠١٨شەماڵ حسێن،  )

دووبارە بەکارهێنانەوەی مانا زەینی و  ئامانجی توێژینەوەی کۆنسترەکتیڤیزم بریتییە لە  
ستراتیژییەکانی  کان  نییەدەروو  دەستنیشانکردنی  بۆ  هەوڵ  گرنگترین  بەبابەتیکردنی.  دواتر  و 

تا ئێستا کتێبی )کلۆتز و لینچ( لێرەدا سەرنجی  بووە  ٢٠٠٧لە    1توێژینەوەی کۆنسترەکتیڤیزم   .
بابەت چوار  بونیادانئەو   ؛خستۆتەسەر  بەرژەوەندی  ،دەزگا  ،یش  و  تیۆری    ،شوناس  لە 

بەپێی لەمانە  هەریەک  بۆ   کۆنسترەکتیڤیزمدا  شیکاری  پرسیارەکە  حمیرا  )   دەکرێت  جۆری 
 . ( 3: ص ٢٠1٢مشیرزادە،  

فکرئەم    بیرمەندی بەناوبانگترین    پەیوەندییە  یڕەوتە  )نیکۆلاس    نێودەوڵەتییەکانیەی شیکاری 
کتێبی    2ەئونف( لەخاوەنی  )  جیهان  ئێمەدا  جەخت  world of our making)دروستکراوی   .

ئێمەدا ڕی  ڕۆڵلەسەر   جیهانی  دروستکردنی  لە  لە  دەکاتەوە  ێساکان  هیچ    ڕوانگەی،  ئەوەوە 
جیهان   لە  تێگەیشتن  بۆ  شێوەیەکیئەگەرێک  و    بە  هەموو  نییە  استەوخۆ ڕسەربەخۆ  بەڵکو   .

و مانا دەدۆزنەوە، ئەمەش وا دەکات    دروستدەبنکردارەکانی مرۆڤ لە فەزایەکی کۆمەڵیەتیدا  
ی یا زۆر جیهان شێوەی خۆی وەرگرێت  بۆ جیهان هەبێت کەم  تێگەیشتنمان  ابو محمد  )   اخود 

خانی،  مقدم،    عسکر  منصور  ص ٢٠1٠جهانشیر  لەناو    .(195:  مرۆڤەکان  ێکی گرووپچونکە 
ئاید )نەتەوەیی،  کڕلۆژی،  ۆ کۆمەڵیەتی  وەک  و لتو و ەگەزی،  کارلێکدەکەن  و  دەژین  ئاینی(  ری، 

لەناویشیاندا سەرکردەکان   جۆرێک دەوڵەتەکان  ژینگەی  ، کاردەکەن  بە  ئەو  دەژین  ەیکە    ، تێیدا 
   . (Klotz and Lunch, 2007: P6-7)ن ڕەدەن و دەیگۆ بەردەوامیپێد دەکەن و یدروست

ونت( )ئەلکسەندەر  زانا  ئەنارشی  3هەروەها  کتێبی  هەردوو  ئەوەیەیخاوەنی  دەوڵەتان    کە   ،ەت 
. هەروەها کتێبی  ١٩٩٢ساڵی    ( لەAnarchy is what states make of itدروستیدەکەن )

(.  Social theory of international politicsبۆ سیاسەتی نێودەوڵەتی )  یتیۆری کۆمەڵیەتی
وای وایە  ڕدەگرێ. ب4و تێگەیشتنەکانی )کینز واڵتز(  ڕیالیزملە تیۆری    ڕەخنە لێرەدا ئەلکساندەر  

کێشەکانی تایبەت بە ئاسایش و سەرهەڵدانی جەنگەکان لە نێوان کاراکتەرەکان سروشتی نین  
  :٢٠٢٠ەحیم قادر،  ڕ   پەروێز (  خۆیان قەناعەتیانپێهێناوە   کە بۆ   ،بەڵکو لە ئەنجامی ئەرکێکی پیرۆزە

ی  بە تایبەتێبازێکی زۆر گرنگ  ڕ  بووەتە  ١٩٨٠  سەرەتای ساڵنیتیۆری کۆنسترەکتیڤیزم لە    . )39ل 
مۆدێلێکی   سارددا  جەنگی  لەماوەی  ئەمریکا،  باکوری  لەڕلە  نێوان هێز    یهاوسەنگی  وون    لە 

 Jackson ).  ێوەدەبردنڕئەمریکا و سۆڤیەتی بە  ڕێک   بە شێوەیەکی هەردوو بلۆکدا هەبووە، کە  
and Sorensen, 2007: P162) 

تیۆریئەمەش   دەروازەیەکی  بە  بووە  کۆنسترەکتیڤیزم  تیۆری  بواری    یواتە  لە  دیار 
لەنێودەوڵەتییەکانپەیوەندییە   و   دا.  ڕەخنەیی  تیۆری  بە  پشتبەستن  دەروازە    ڕێگەی 

انەی  یکە جیهان بوونێکی کۆمەڵیەتی  ،یەکان، تیۆری کۆنسترەکتیڤیزم باس لەوە دەکاتیکۆمەڵناس
بوونە   پاڵ  کەهەیە  ەکەیدایفیزیکیلە  لە  ،  کۆمەڵیەتی  ئەنجامی  ئەویش  ەکانەوە  یکارلێکە 

و    فیزیکی هەبێت. یەکە   بەتەواوی بوونێکی مادی و خۆیدا    دروستدەبێت، نەک جیهان خۆی لە 
بیرۆکە    ،بەها  ،ناسنامە  ، بونیادەکانی یەکتر دروستدەکەن، فاکتەرە ناسنامەییەکان لەوانەش نۆرم

  ،یاسەتی نێودەوڵەتی کە بوونی هەیە جیهانەی س ئەو  دروستکردنی  لە بە گشتی و تێگەیشتنەکان 
ئەوە    .( ٤، ل ٢٠٢١هاوڕێ حەسەن حەمە،  (  بەشداریدەکەن لەسەر  تیۆرە جەخت  ئەم  هەروەها 

کاندا  نییەو پرسە جیها  نێودەوڵەتییەکانەوتێکی نەگۆڕ لە پەیوەندییە  ڕو    ئاڕاستەکە  ،  دەکاتەوە
بەگوێرەی  نییە بەڵکو  پەیوەندییە  ئاڕاستە،  مێژوو  لە    کۆمەڵیەتییەکانی    ڕوانگەیبەرهەمدێت. 

سەروەری کۆمەڵگا،  چوارچێوەی    یکۆنسترەکتیڤیزمەوە  لە  نێودەوڵەتی  کۆمەڵگای  و  دەوڵەت 
بەسەردایانکاریڕزەماندا گۆ  پەیوەندییە    ، دێت  ان  پەیوەندییەکانی    نێودەوڵەتییەکانبۆیە  و کۆی 
 . ( ٢٠1٧)عزیز شێخانی،    نبەڵکو بەردەوام لەگۆڕاندا ،نینڕدیکە نەگۆ 

 و کۆنسترەکتیڤیزم    نێودەوڵەتییەکان پەیوەندییە    ٢.1

ئەوە دەکات لەگەڵ  مامەڵە  بەها    ،کۆنسترەکتیڤیزم  ناسنامە و  ی  کۆمەڵیەتییەکانکە چۆن 
لەسەر ئەو    نێودەوڵەتییەکانیە  یئەوان فراوانبکرێت. پەیوەند  یدامەزراوەیی  یپەیوەندیخەڵک بە  
یەکی نوێ بۆ لێکۆڵینەوە لە واقعی  پڕۆژەهەشتاکاندا  کە بۆ یەکتری هەیانە. لە سەرەتای    ، بنەمایەیە

نوێیە بە کۆنسترەکتیڤیزم ناودەبرێت.    پڕۆژەەفتارە نێودەوڵەتییەکان هاتەئاراوە. ئەم  ڕ دیاردە و  
کە هەموو کردارەکانی مرۆڤ    ،واقیع دەکاتەوە  ی ئەم هەڵوێستە جەخت لەسەر بونیادی کۆمەڵیەتی

کە   مانایەیە  ئەو  ئەمەش  مانادارن.  و  دروست  کۆمەڵیەتیدا  فەزایەکی  جیهان  یاستڕ لە  یەکانی 

ێکی گرنگ لە سیاسەتی  ڕۆڵ  کولتوورپێکدێنێت، لە تیۆری کۆنسترەکتیڤیزمدا ناسنامە و نۆرم و  
  ن دروستدەب  کولتووردەوڵەتەکان بە نۆرم و کارلێک و    ی ن. شوناس و بەرژەوەندیڕجیهانیدا دەگێ

ئەو   کارلێککردنپڕۆسەیو  مەسەلەی  کە  پەیوەندی  ەیە    امیر  محمد، )   دیاریدەکاتدەوڵەت    یو 
     . ( محمدی 

ی  یکۆنسترەکتیڤیزم وەک تیۆرێکی کۆمەڵیەتی زیاتر تیۆرێکی گشتییە سەبارەت بە جیهانبین
نێوان بونیات و کاراکتەرەکان. بە پێچەوانەوە    یکۆمەڵیەتی و پەیوەندی  ڕەفتاریکۆمەڵیەتی و  

پەیوەندییە  زانستییەکانتیۆرە   دیکەی  چەند  یپەیوەندی  نێودەوڵەتییەکانی  بە  ەهەندێکی  ڕان 
بەڵم تیۆری کۆنسترەکتیڤیزم هەردوو تیۆرەکەیە، لەلایەک    ، ەوە هەیەنێودەوڵەتییەکانپەیوەندییە  

 تیۆرێکی کۆمەڵیەتییە لە لایەکی دیکەوە تیۆرێکی زانستییە.  

یانەی  یلە تیۆری کۆمەڵیەتیدا، لایەنگرانی کۆنسترەکتیڤیزم جەخت لەسەر بونیاتی کۆمەڵیەت
لە    نێودەوڵەتییەکانکە بوونی هەیە. پەیوەندییە مرۆییەکان و پەیوەندییە  ،  ئەو واقیعە دەکەنەوە 

بارودۆخە مادییەکان یان هێزە  سەرەکی بەرهەمی    بە شێوەیەکیهزر و بەهاکان پێکدێن، نەک  
لە  ئەمە  بن.  فەلسەفیڕ  مادییەکان  کۆنسترەکتیڤیزمە یووی  تیۆری  پێکهێنەرەکانی  کە    ، ەوە 

کە بە    ، ی دەروازەی زانستییەکۆمەڵیەتییەکانپێچەوانەی فەلسەفەی مادی بەشی زۆری زانستە  
 ( پۆزەتیڤیزم  دەناسرێpositivismدەروازەی  دەروازەی ن (  دەروازەیە   .  ئەو  پۆزەتیڤیزم، 

کاتی شرۆڤەکردنی    لە دەکرێت    ، جیاوازە  (valueلە بەها )  ( factت واقع )بانگەشەی ئەوە دەکا
ناسنامە تایبەتمەندییەکی    . ( ٨: ل ٢٠٢١هاورێ حەسەن حەمە،  )   لە یەکتری جیابکرێنەوە   زانستیدا

هاندان  ڕ  ڕەفتارەکانکە    ،ەنێودەوڵەتییەکانکاراکتەرە   و  کەواتە  ێکدەخات  دروستدەکات. 
  بەرژەوەندییەکان دا  بەرانبەر ەکان دابیندەکات، لە  یچونکە بنچینەی بەرژەوەندی  ، ناسنامەکان گرنگن

دیاریکراودا  پڕۆسەی لە   بۆ    . ندروستدەب  بارودۆخی    ، بنچینەن  بەرژەوەندییەکانناسنامەکان 
سەرەکیترن ل ناسنامەکان    ڕێگەی لە  .  (Guzzini and Leander, 2005: p94)  ەبەرئەوە 

یەت دەتوانرێت لەسەر بنەمای سروشتی  یمیکانیزمی کارلێکەوە، خەسڵەتە جیاوازەکانی ئەنارش
ی  کولتوورجۆرەها    ڕەنگە   پێیوایە، )ونت(  بەرهەمبهێنرێت  کارلێککردن لە نێوان وڵتان  یجیاوازی
   . (MENGSHU, 2020: p2)یەت هەبێت یئەنارش

واڵتز   لەگەڵ  )ونت(  سیستەمێکدا    ،ایەڕهاو هەروەها  لە  دەوڵەتان  کە    ،کارلێکدەکەنکە 
ئەنارش  یتایبەتمەندی   ڕەفتاری بۆ    ئەنارشییەتیەتە، بەڵم سەبارەت بەوەی کە  یسەرەکی تێیدا 

(self-help )  لە    ئەنارشییەت. )ونت( سێ جۆر چەمکی  نییەاڕهاو ،  سەربکێشێت   خودی  یهاوکاری
ی هۆبز،  کولتووروەک    ، دیاریدەکاتیدا  نەبوونی دەسەڵتێکی مەرکەزی لە سیستەمی نێودەوڵەت

  پێیوایە ی هۆبزدا  کولتوورچەمکی یەکەم، لە    . ( ١٢: ل ٢٠٢١هاورێ حەسەن حەمە،  )   کانت لۆک،  
لە سیستەمی   دەوڵەتەکان  نەبوونی دەسەڵتێکی مەرکەزی  دەکات  وا  لە دۆخێکی  نێودەوڵەتیدا 

بژی ترسدا  گەشەدەکات  ،ننادڵنیایی  هێز  نێوەندەدا  حسين،    لەو  بۆیە    . ( ٧6٧: ص ٢٠٢٠)شمال 
لە )جەنگی هەمو ئەنارشییەتلۆجیکی   بریتییە  ان( دەوڵەتەکان دوژمنی  و ان دژی هەمو و ی هۆبز 

چونکە ململانێ و توندوتیژی ڕێگایەکە بۆ مانەوە، بە بڕوای )ونت(،    ، یەکترن و جەنگ بەردەوامە



   

 

  

[v7, i3, 2024] 590 

 

Soran University | Twejer | Volume:7, Issue:3, Dec 2024 

 Jackson and )  زاڵبووە   ی هۆبز تا سەدەی حەڤدە بەسەر سیستەمی نێودەوڵەتیدائەنارشییەت
Sorensen, 2007: P168)  . 

  ە کە لەسەر بنەمای جۆن لۆکە پشت ڕوانگەیئەم    ،ی جۆن لۆکداکولتوورچەمکی دووەم، لە  
کاراکتەرێکی سەربەخۆ    کە دەوڵەت لە سیستەمی نێودەوڵەتیدا  ، دەبەستێتبە بیرۆکەکانی هۆگۆ  

،  ململانێ و شەڕدەکەن یانبەرژەوەندییەکان، ئەم دەوڵەتانەش لە پێناو بەدەستهێنانی  و کاریگەرە
لە نێوان خۆیان لەسەری  کە دەوڵەتان    ت،کۆمەڵێک یاساوە دەبێ  لە ڕێگەیکێیە  ڕبەڵم ئەم کێب

 . ( ٧6٧: ص ٢٠٢٠)شمال حسين،   ێکەوتوونڕ

تێواتە   بۆ  ڕبەپێی  لۆک  یەکتر  ئەم    ، ئەنارشییەتوانینی  و  نین  یەکتر  دوژمنی  دەوڵەتانە 
ەی  کولتوور. ئەم  دان بەیەکتر دادەنێن  ،لەناونابەن. بەڵکو بۆ ئەوەی بوونیان هەبێت و بەردەوامبن

ە لە دوای کۆنگرەی ئاشتی ویستفالیاوە  یسیستەمی مۆدێرنی نێودەوڵەتی  یلۆک سیفەتی سەرەکی
ساڵی   حەمە،  )   ١٦٤٨لە  حەسەن  ل ٢٠٢١هاورێ  سێیەم،    . ( ١٢:  ئەم  کولتوورچەمکی  کانت،  ی 

کانت  ڕوانگەی ئیمانوێل  ئەڵمانی  فەیلەسوفی  بیرۆکەکانی  بە  پشت  سیستەمی    ،دەبەستێتە  کە 
نیشتمانی   گشتی  بە  جیهان  دەبینێت.  جیهانی  سیستەمێکی  یان  کۆمەڵگایەک  وەک  نێودەوڵەتی 

نابینێت یمرۆڤایەتی و   ، ە، وای  واتا ململانێ  نەبوونی دەسەڵتێکی مەرکەزی  یاسای    کە  لە  ژیان 
 . ( ٧68- ٧6٧: ص ٢٠٢٠)شمال حسين،    جەنگەڵدا

وانن و لە  ڕکانت دەوڵەتان وەکو هاوپەیمانی لە یەکتری دە  تێڕوانینیبە واتایەکی دیکە بە  
ە لە دوای  کولتوور. ئەم  پشتیوانی یەکتر دەکەن  کاتی هەبوونی مەترسی لەلایەن لایەنی سێیەمەوە

نێوان  نییە جەنگی دووەمی جیها لە  هەرسێ  .  سەریهەڵداوە  ەکاندایدیموکراسی  لیبڕاڵەوڵەتە  دوە 
بکرێنە بەشێک لە  لە سیستەمی نێودەوڵەتیدا  ە جیاوازەکە دەکرێت بە شێوازی جیاواز  کولتوور
  نێوان دەوڵەتاندا   یدەوڵەت بە شێوەیەکی سەرەکی لە پەیوەندی  تێڕوانینیۆژانە. شێوازی  ڕژیانی  

لە  ڕەنگدەداتەوە پابەندیکولتوور.  بەها هاوبەشەکانیەکەی هۆبزدا  بۆ  لە  هەیە   ەکی کەم  بەڵم   .
:  ٢٠٢١هاورێ حەسەن حەمە،  )   هەیە   ەکەی کانتدا پابەندییەکی زۆر بۆ بەها هاوبەشەکان کولتوور

  عێڕاق وانینە پەیوەندییەکانی نێوان شیعەکانی  ڕ ەکەی کانتەوە بکولتوور  ڕوانگەی دەکرێت لە  .  ( ١٢ل 
 لەگەڵ ئێران بەهۆی پابەندبوونیان بە کۆمەڵێك بەهای هاوبەش و مەزهەب و ناسنامەی هاوبەش.  

  : ەهەندەوەیەڕسەبارەت بە پێناسەکەی واڵتز بۆ بونیادی سیاسەتی نێودەوڵەتی کە لە سێ  
)ڕبنەماکانی   هەرەمی  ئەنارشییەتێکخستن  وەزیفە  ییان  و  )فەرمان  جیاکاری  بنەمای  ەت(، 

وایە ئەم    یڕتواناکان. )ونت( باوە( چۆن لە نێوان یەکەکان دابەشبووە، دابەشکردنی  سیاسییەکان
دەوڵەت بکات. کە ئایا دەوڵەت دۆست یان دوژمن یان    ڕەفتاریپێناسەیە ناتوانێت پێشبینی بۆ  

پشتاوپشت لە نێوانیاندا هەیە. بە بۆچوونی )ونت(    یدان بەسەروەری یەکتر دابنێن، یان پەیوەندی
  یەکانی دەوڵەت یئەم فاکتەرانە فاکتەری کۆمەڵیەتین و کاریگەرییان لەسەر بەرژەوەندییە ئاسایش

خاوەنی    5(Stephen waltلە پێداچونەوەیەکی گرنگدا بۆ تیۆرەکەی واڵتز، ستیڤان وۆلت )  .دەبێت
هاوسەنگی مامڕ هە  یتیۆری  پێچەوانەی  بە  دەکاتەشەکان  بەوە  ئاماژە  کە    ، ۆستاکەیەوە 

ی  ڕهێز. )ونت( باوە   ی نەک هاوسەنگی دیاریدەکاتەشەکان، کردارەکانی دەوڵەت ڕهە  ی هاوسەنگی
دێت   ئەوە  مانای  بە  وۆلت  ستیڤان  تیۆرەکەی  ناوەرۆکی  ڕووی   هەڕەشەکانوایە    لە 

لەبەرچاوگرتنی بونیادی ناسنامەکان و  دروستدەبنەوە  یکۆمەڵیەتی . بە بۆچوونی )ونت( بەبێ 
  ئەنارشییەتبەرژەوەندییەکان لە سیستەمەکەدا، پێناسەکەی والتز ناتوانێت پێشبینی بۆ ناوەرۆکی  

 ( هاریکاری  خود  سیستەمی  )ونت(  بەبۆچونی  کۆمەڵیەتی(  self helpبکات.    انەیە یبونیادێکی 
(Wendt, 1992: p396) . 

  بەرانبەر   عێڕاق  ەر ئاڕاستەکردنی سیاسەتی دەرەوەی ڕەنگدانەوەی شوناسی شیعی لەس   . ٢
 بە ئێران 

 یەکان ی لێکترازانە نەتەوەیی و مەزهەب   1.٢

پ  عێڕاقئاشکرایە    دەوڵەتێکی  ڕدەوڵەتێکە  واتە  مەزهەبی جیاواز،  و  ئاین  و  نەتەوە  لە  ە 
بڵێین   دەکرێت  جیاوازییە.  پڕ  و  فرەڕەنگ  و  جیاواز.  فرەچەشن  شوناسی  لە  پڕە  دەوڵەتێکە 

لە   دەستوورێکی  عێڕاقئەگەرچی  شوناسی  دا  کێشەی  چارەسەری  بەڵم  هەیە،  هەمیشەیی 
،  ڕەنگیداوەتەوەدا بە شێوەی دیفاکتۆ  عێڕاقنەکردووە، بەڵکو ئەمە لە کابینە یەک لەدوای یەکەکانی  

کە پۆستی سەرۆک کۆمار بۆ کورد، سەرۆکی ئەنجومەنی وەزیران بۆ عەرەبی شیعە و سەرۆکی  
تا    ٢٠٠5ئەنجومەنی نوێنەران بۆ عەرەبی سوننە، بۆیە دەبینین لە تەواوی هەڵبژاردنەکاندا لە )

ی لەسەر بنەمای شوناسی ئاینی و مەزهەبی  عێڕاق وونی دەردەکەوێت، کە تاکی  ڕ( ئەمە بە  ٢٠٢٢
دیموکراسی بوون   و نەتەوەیی دەنگ بە پارت و لایەنە سیاسییەکان دەدات، نەک لەسەر بنەمای

انکارییە پێکهاتەی شیعە توانییان  ڕگۆ ئەم    ئەنجامیلە  و ئازادی لە هەڵبژاردنی پارتە سیاسییەکان.  
ی نوێی  یخۆیان بەسەر تەواوی جومگە سەرەکییەکانی سیستەمی سیاس  یهەژموون و باڵدەستی

،  )یاسین ئاشور جەوهەر   کاربکەن   عێڕاق دا بسەپێنن، بۆ دروستکردنی شوناسێکی شیعی بۆ  عێڕاق
   . )٤٨٤ل   :٢٠١٩

جۆرێک لە لێکترازان و دوورکەوتنەوە لە نێوان ئاین و مەزهەبەکاندا    وایکردووە  ئەمەش  
دا، کە  عێڕاقە لە دەوڵەتی  ییفرەناسنامەاستەقینەی ئەم لێکترازانە بوونی  ڕ ووبدات. واتە هۆکاری  ڕ

پەیوەستی و  ئینتیما  مەزهەبێک  و  ئاین  و  نەتەوە  و    یهەر  ئاینی  ناسنامەی  بە خودی  تەواوی 
بەسەر گشت دامەزراوەکانی    ی ییە کاریگەریفرەناسنامەمەزهەبەکەی خۆیەوە هەیە. دواجار ئەم  

یان لە بواری کۆمەڵیەتی  ڕاستەوخۆ   یکاریگەری  ڕەهەندەکانی دا ئاین و  عێڕاق. لە  هەبووە   دەوڵەتدا
ی  یوابەستەی  دا عێڕاقگشتی لە    چونکە بە نیشتمانی و شوناس هەبووە،    پڕۆسەیو سیاسی لەسەر  

  ی یزبەندیڕی خۆی لەسەر شێوازی بیرکردنەوە و  یسایڕ زۆر بە ئاین و مەزهەب هەیە، کە قو 
ەوانی ئاین و مەزهەبەکان هەیە، لەبەرئەوە نەک تەنها بزووتنەوە ئاینییەکان کەڵکیان لە ئاین  ڕپەی

ێکخراوە سکۆلارەکانیش  ڕ، بەڵکو هەندێ حزب و  وەرگرتووە  بۆ جێبەجێکردنی ئەجێندای خۆیان
)شێرکۆ    بەکارهێناوە   ئاین و پیاوانی ئاینی و پەیامەکانیان بۆ خزمەتی سیاسەت و تێگەیشتنەکانیان

   . ( 561: ل ٢٠16کرمانج،  

بڵێین دەکرێت  مەزهەبییەدا  کاریگەرییە  ئەم  سیاسییە شیعەکانی    ؛ لەژێر  لە    عێڕاقلایەنە 
لە سیاسەتی دەرەوەی خۆیاندا لەسەر بنەمای شوناسی    ڕوانگەی تیۆری کۆنسترەکتیڤیزمەوە 

هۆی ئەوەی پەیوەندییەکانی نێوان  بووەتە، ئەمەش ڕەفتاردەکەن دالەگەڵ ئێران مەزهەبیی شیعی
هەردوو وڵت لەسەر بنەمای هزری و نۆرم و بەها و شوناسی شیعە بێت، کە ئەمەش وا دەکات  

جێگەی    ڕادەیەکهەبێت، دۆست و دراوسێیەکی تا  داپەیوەستبوونێکی جدی لە نێوان ئەم دوو وڵتە
شوناسە خۆرهەڵتییەکان ترسیان لە ئاڵودەبوون بە شوناسێکی    بە گشتی.  متمانەی یەکتر بن

دەبێتە   کە  هەیە،  سدیکە  چۆن  ڕهۆی  هەروەک  خۆیان،  شوناسەکەی  خودی  ینەوەی 
ئێرانی   شوناسی  بوون  عەرەب  لەوەی  هەیە  ترسی  فارس  یان  ناسیونالستێکی  کاڵبکاتەوە، 

لێرەدا جێگەی   پیسبکات.  ئیسلامی  لەوەی جوبوون شوناسی  هەیە  ترسی  فاشستی  عەرەبێکی 
خۆی بسەپێنێت، کار لە شوناسێکی دیکە    یباسە بڵێین کە هەر شوناسێک بۆ ئەوەی بەردەوامی

  . ( 1٧- 16: ل ٢٠٢1)بەختیار عەلی،   دەکات، یاخود وردتر بڵێین دەست بۆ شوناسێکی دیکە دەبات
ئێران   جۆرەش  مەزهەبییەوە  هەوڵدەدات  بەم  شوناسی  ڕێگەی  شوناسی  لە  بە  بەردەوامی 

عەرەبیئێرانیبوونی   شوناسی  لەسەر  کارکردن  بە  ئەویش  بدات،  ڕێگەی  عێڕاق  ی خۆی  لە  ی 
بە لای خۆیدا. لای شیعەی    عێڕاقاکێشانی وەلائی شیعەکانی  ڕ  ویلایەتی فەقیە،بڵاوکردنەوەی  

پاکستان و ئەفغانستان    ،است ڕۆژهەڵتی ناوە ڕ   ەرجەم دەوڵەتانی هاوشێوەی شیعەی س  عێڕاق 
گرت نەتەوەیی  شوناسی  جێگەی  شیعەگەرایی  ئاینی  هەر  ووەشوناسی  چۆن  هەروەک  تەوە، 

نەتەوەیەک ئامانجی ئەوەیە لە چوارچێوەی دەوڵەتی نەتەوەییدا شوناسی خۆی بەرجەستەبکات،  
بە شیعەی    پەیڕەوانی ئەوا   بن،  ئەم جیهانە  لە هەر جێگەیەکی  یشەوە  عێڕاقمەزهەبی شیعەش 

)فەرهاد    خۆیان پێناسەبکەنەوە   ی دەیانەوێت لە چوارچێوەی دەوڵەتی فەقیەدا شکۆی مەزهەبگەرایی
 (.  ٢٠18مەحەمەد،  

مێژوو   بۆ  لە    ،ێینەوەڕبگەئەگەر  مەزهەبی  شوناسی  یاخود  مەزهەبی  مۆرکی  دەبینین، 
سەردەمی   تا  پاشایەتییەوە  ئەو سەردەمی  تا  دوای  ڕ  بەعسییەکان  بەڵم  زاڵنەبووە،  زۆرە  ادە 

لە ئایدۆلۆژیای  سوننەگەرایی    یشوناسی مەزهەبیبەعسییەکانەوە    لەلایەنگرتنەدەستی دەسەڵت  
، هەروەها بۆ  وەرگرن بەعسدا زاڵبووە، کە هەوڵیاندەدا کەڵک لە سوننەگەرایی بۆ مەرامی خۆیان

شیعی کاڵکردنەوەی   دوای کاریانکردووە  مەزهەبی  دواجار  بەڵم  بەعس    ڕژێمی ووخانی  ڕ  ، 
هۆکاری   و  گرتەدەست  دەسەڵتی  جڵەوی  شیعە  بووەوە،  پێچەوانە  تەواو  هاوکێشەکە 

سوننەکان کرانەئامانج.  ێوەبردنی دەسەڵتدا دەرکەوت، ئەم جارە  ڕمەزهەبگەرایی بە ئاشکرا لە بە 
دنەوەی بە لای شیعەکاندا،  و شکان  عێڕاقو بەمەزهەبکردنی دەوڵەتی  سیاسەتی مەزهەبگەرایی  

شوناسی مەزهەبی نەک    بە جۆرێک ،  سوننەکانی بەرەو قۆناغێکی ناهەموار و نائومێدی بردووە
دوای هاتنی داعش و    بە تایبەت،  گرتووەتەوەتەنیا کایەی سیاسی، بەڵکو کایەی سەربازیشی  

چەکدار قەوارەیەکی  وەک  شەعبی  حەشدی  شیعەکانی  یدروستکردنی  هەڵوێستی    عێڕاق ی 
ئەوەی  دەبێتە هۆی    عێڕاق بە سوننە. لە ئایندەدا بە هۆی هەژموونی ئێران لە    بەرانبەرمەزهەبییان  

سوننەکان بکەونە بەر پەلامار و دەرفەتی هەستانەوەیان لەبارببرێت، چونکە حەشدی شەعبی  

ئارمەکانیان  تەواوی دروشم و  شیعەگەراییە، کە    ی چەکداری  ی ێکخراوێکی مەزهەبیڕ  هەڵگری ناوی 
 .  ( a  ٢٠18)بەرزان مەلا تەها،    هەڵگری ئەنگێزەی تایەفەگەرییە و ئینتیمای تەواویان بۆ ئێران هەیە 

تێدا سیستەمێکی  نییەگومانی  بەردەوامبوونی  کە  وڵتێکی  ،  چوارچێوەی  لە  سیاسی 
وڵتدا  لە  نەتەوەیی  شوناسی  دروستبوونی  بۆ  دیکە  هۆکارێکی  هەر  لە  زۆرتر    سەربەخۆ، 

ئێستای  دەگەڕێتەوە بارودۆخی  بۆ    عێڕاق.  وڵتەدا  لەم  نەتەوەیی  شوناسی  دروستنەبوونی  و 
وە،  نییە، بۆیە لەم وڵتەدا لە سەرەتای دروستبوو دەگەڕێتەوە  دەستێوەردانی دەرەکی  ئەنجامی 

سەبارەت بە شوناسی    . ( ٢٠18)جلیل عەباس نادر،    تاکو ئێستا شوناسی نەتەوەیی دروستنەبووە 
اوێژکار لە ناوەندی  ڕ   کاڵبوونەوە و زاڵبوونی شوناسی شیعی، )غازی فەیسەڵ حسێن(و    عێڕاق 
شوناسی  عێڕاق کەمکردنەوەی  دەڵێت:  ستراتیژییەکان  توێژینەوە  بۆ  لە  عێڕاقی  یەکێکە  ی 

بەدەستیبهێنن،   مەبەستیانە  ئێران  بە  سەر  میلیشیاکانی  و  ئێران  شتانەی  ئەو  مەترسیدارترین 
ئایدۆلۆژیای ویلایەتی فەقیە  ڕ  هەروەها  بۆ بڵاوکردنەوەی  ئێران هەوڵدەدات  ایگەیاند ماوەیەکە 

بەسەر  دڵسۆز بن و زاڵبێت  بۆ ئێران  دا، هەڵبەتە بۆ ئەوەی بە تەواوی  عێڕاقلەناو شیعەکانی  
       . ( ٢٠19)فارس عومران،  نەجەفدا  

دا دەگوزەرێت پەلکێشانی هەژموونی مەزهەبی  عێڕاقەدان ئەوەی لە  ڕسوننەکان لەو باوە
ی ئێرانییە، کە دەیەوێت شەپۆڵی شیعەگەرایی بە تەواوی لە ناوچەکەدا برەوپێبدات و  یشیعەگەرای

لە   تۆخی  بە  شیعە  مەزهەبی  و  تایفی  شوناسی  بەرجەستەبکاتدا  عێڕاقشوناسی  کاتێکدا  لە   .
)بەرزان    سەرەکییەکانی دەسەڵتیان بەدەستەوەگرتووەمەزهەبی شیعەگەرایی تەواوی جومگە  

و ستراتیژ و پلانی    عێڕاق سیاسی لە    پڕۆسەیدەتوانین بڵێین، کە سروشتی  .  ( b  ٢٠18مەلا تەها،  
دەرەکی   دەستێوەردانی  و  سیاسییەکان  پارتە  هەروەها    لەلایەن کارکردنی  دراوسێ،  وڵتانی 

پێکهاتەکان لەسەر بنەمای تەوافق، فەشەلی ئەدای    لە نێوانومەت  دابەشکردنی پۆستەکانی حک
ان،  هاووڵتیلەدوای یەکەکانی حکومەت لە دابینکردنی ئاسایش و خزمەتگوزاری بۆ  کابینە یەک  

بەیەکەوە  ئەمانە  هەموو  چونکە  بوون،  لۆکاڵییەکان  شوناسە  قوڵبوونەوەی  سەرەکی    هۆکاری 
ی هەستکردن بە خود و شوناسی خۆی  عێڕاقەخساند، کە تاکی  ڕ  بوون و هەلیان  ێگەخۆشکەرڕ

  ی یبووندا نەدۆزێتەوە، بەڵکو خودی خۆی لەناو ئینتیما و لایەنگیریعێڕاقی شوناسی  یلەناو پانتای
ئەمەش   بدۆزێتەوە،  گورزی کوشندە  لاوەکی  بەردەم گەورەترین  دروستکردنی شوناسێکی    لە 

مەترسیدارترین خاڵە، کە ئێران    عێڕاق   ی. هەروەک باسمانکرد شوناسی نیشتمانیبوو   نیشتمانی 
دەستی   ئێران  بە  میلیشیاکانی سەر  مەزهەبگەرایو  ئەوەی شوناسی  بۆ  ببەن،  و  یبۆ  ی شیعە 

دا بڵاوبکەنەوە، لەم ڕێگەیەوە دڵسۆزییان بۆ  عێڕاقئایدۆلۆژیای ویلایەتی فەقیە لە ناو شیعەکانی 
   . ( ٤85: ل ٢٠19)یاسین ئاشوور جەوهەر،  ئێران بەدەستبهێنن  

ئەو میلیشیا و لایەنانەی سەر بە ئێرانن، لەسەر بنەمای گرنگیدان    ؛ سەرئەنجام دەکرێت بڵێین
فەقیە ویلایەتی  بۆ  و شیعی  مەزهەبی  بەردەوام هەوڵدەدەن  دڵسۆزن  بە شوناسی  بە  گرنگی  ، 

کەمبکەنەوە. هەروەک  ی  عێڕاقدا شوناسی  بەرانبەرتایەفەگەری و شوناسی مەزهەبی بدەن،  لە  
ویلایەتی   تیۆری  بڵاوکردنەوەی  بۆ  هەوڵدەدات  ئێران  ئاماژەمانپێدا  و  پێشتر  کاریگەریی  فەقیە 

ئەمەش  لەسەر   دابنێت،  دیکە  نەتەوەکانی  شوناسی  و  شی  وایکردووەکولتور  لە  شوناسی  عی 
 ی هەبێت. ڕەنگدانەوەتەواوی جومگەکانی دەسەڵتدا 

 دروستكردنى هيلالى شيعى   ٢.٢

جار   یەكەم  بۆ  سیاسییە،  دەستەواژەیەکی  شیعی،  )شا    لەلایەنهیلالى  ئوردن  شاى 
،  ٢٠٠٤مانگى  كانونى دووەمى ساڵى  ى دووەم( لە سەردانێكیدا بۆ ئەمریكا لە سەرەتاى  ڵاعەبدوڵ

بۆ  لێدوانێكیدا  پۆست(  ڕ  لە  )واشنتۆن  هاتنەسەر  بەكاریهێناۆژنامەى  لەگەڵ  بوو  هاوکات  کە   ،
لە لێدوانە دەربڵامەبەستی )شا عەبدوڵ  ،عێڕاق  حوکمی شیعەکان  لەو  بوو  ڕ(  ینی ترسی خۆی 

ئێران، کە دواجار  ئەو دەوڵەتە    یی ى بە هاریكارعێڕاقحوكمى دەوڵەتێكى  هاتنەسەر  سەبارەت بە  
ژێمى بەعسى سوریا  لەگەڵ شیعەى لوبنانى ئەو شێوە هیلالییە لە دەسەڵتى  ڕ  ییە و ئێران و عێڕاق

ناوچەكە  لە  سوننە  ترى  وڵتانى  سەر  بۆ  كە  تەواودەكەن،  مەترسى  شیعە  هەروەها  دەبێتە   ،
وون و بەرچاو  ڕ  ییۆژهەڵتى ناوەڕاستدا، كە پێدەچێت گۆڕانكارڕ  دروستبوونى ناسەقامگیرى لە

)یحیی    بداتوو ڕ  لە نەخشەى بەرژەوەندییە سیاسى و ئابورییەكانى هەندێك لە وڵتانى ناوچەكەدا
 (. ٢69: ص ٢٠13معروف،  

زۆرێك لە وڵتانى    لەلایەنڵا( ئەم دەستەواژە سیاسییە  ڵلە دواى لێدوانەكەى )شا عەبدو  
و   ئێران  شیعەى  ئەگەر  لێنیشتبوو،  ئەوەیان  ترسى  هەموویان  بەكاردەهێنرا،    عێڕاق عەرەبى 

و ئێراندا بۆ ماوەى هەشت ساڵ لە دژى یەكدى دەجەنگان(،    عێڕاق یەكبگرن )لەكاتێكدا لە جەنگى  
ۆشنبیرى بۆ سەر كۆى ئەو  ڕ  كۆمەڵیەتى و   ،ئەوا دەبێتە مایەى مەترسییەكى گەورەى سیاسى

كەمینەن،   تێیاندا  شیعە  عەرەبییانەى  و  ئیسلامى  تایبەتوڵتە  سعودیەبە  و  میسر  پێش    .ى 
  دەستەواژەیەکی گشتگیرتر بۆ ئیسلام بە  ،دروستبوونی ئەم دەستەواژەیە لەناو وڵتە شیعەكاندا

انان یاخود گشتگیریى ئیسلامى هەبوو، ئەمەش پاش چەندین دەیە كەوتنە  موسوڵم  ییناوى یەكێت
ئیدى ئەوە    .( 138: ص ٢٠٠8أسامة شحادة،  )  سێبەرى دەستەواژەکە و فەرامۆشبوونىبەر سایە و  

 ئیسلام.   ی هۆی هاتنەئاراى دەستەواژەی هیلالى شیعى، کە لێدانێك بوو لە چەمكى گشتگیری  ەبوو 

عەرەبى و ئیسلامییانەى ترسیان لە هیلالى شیعى هەبوو، پێیانوابوو نەخشەى  ئەو وڵتە   
ئێران،   وڵتانی  تر  واتایەکی  بە  کوێت.  دەگاتە  تا  دەستپێدەکات  ئوردنەوە  لە  سەرەتا  هیلالەكە 

لوبنان دەگرێتەوەعێڕاق سوریا، بەحرەین،   داینەمۆى    . ( ١٢: ل ٢٠٢١)ئەنوەر حسێن،    ، یەمەن و 
  عێڕاق ئێرانن، ئەمەش پاش ئەوەى یەكەم حكومەتى    ییسیاسییەكانى كۆمارى ئیسلامفکرەکەش 

دا حكومەتێكى شیعى بوو،  عێڕاقهەڵبژێردرا، کە بۆ یەكەم جار لە مێژووى    بەعس  ڕژێمی   لە دواى
 .ببێتە شوێنی لەدایكبوونى دەستەواژەکە عێڕاقهەر ئەمەش بووە هۆی ئەوەى 

مەترسی بە  نیسانی    ی سەبارەت  لە  دەستەواژەیە  لە    ٢٠٠6ئەم  میسر  سەرۆکی 
ایگەیاند، کە زۆربەی ئەو شیعانەی لە وڵتانی عەرەبی  ڕ  ە(دای چاوپێکەوتنێکی لەگەڵ )ئەلعەرەبی

هەروەها خۆیان،  وڵتی  بۆ  تا  ئێران  بۆ  دڵسۆزترن  شیعەکانی  ڕ  دەژین  لەژێر    عێڕاقایگەیاند 
اپۆرتی ماڵپەری )دەوڵەت بەهار(، کە لە )مەحمود  ڕ  بەپێی  . ( ٢٠15)جهان نیوز،    ئێراندان  یکاریگەری

ئەحمەدی نەژاد( سەرۆکی ئەوکاتی ئێران نزیکە، )عەلی جەعفەری( فەرماندەی سوپای پاسداران  
ایگەیاند پەرەپێدانی هیلالی شیعی شمشێرێک  ڕ  ایگەیاند، کە هیلالی شیعی پێکدەهێنرێت، ڕ  بە فەرمی

هەروەها  دەکەوێت،  ئیسرائیل  دڵی  بەر  ئەوان  ڕ  دەبێت  کە  دوایایگەیاند،  پێکهێنانی    بە 
 ئیسلامی لە ناوچەکە و جیهان پێکبهێننتی  نییە ەوە نین، بەڵکو دەیانەوێت شارستائیمپڕاتۆریەت

ب کوردستان،  و  ماڵپەڕ )کورد  سەرەکیڕوانە  کوردستان  یی  دیموکراتی  ئەم    (. حزبی  زۆرجار 
ی توندبوونی  یئەو کەسانەوە بەکاردێت، کە هەوڵدەدەن جۆرێک لە مەترس  لەلایەن دەستەواژە  

دەرەوە  عێڕاقشیعەکانی    یپەیوەندی جیهانی  تایبەت  دالەگەڵ  دروستبکەن.    بە  ئێران  لەگەڵ 
گۆ  بۆ  تەنها  سیاسییە  دەستەواژە  ئەم  گشتیڕ  یئاڕاستەینی  ڕداتاشینی  دوژمنێکی  ڕ  ای  وەو 

      . ویکی شیعە(   ی ی سەرەکی ڕ وانە ماڵپە ڕ )ب  ، کە ئەویش ئێرانەیە وەهمی

ئەگەرچى وشەى )داگیركارى( وەسفێكە كەمترە لە دەربڕینێك سەبارەت  دەکرێت بڵێین،    
و    وون و ئاشكرا ڕ  ئەمریكا شتێكى  ییدا، چونكە داگیركارعێڕاقهەژموونی ئێران لە  بە بوونى  

ى ئێران شاراوە و پەنهان و مەترسیدارترە، چونكە شادەمارى هەموو  ی دیار بوو، بەڵم داگیركار
ۆشنبیرى  ڕ  ، هەر لە كایەى سیاسيیەوە تا بە بوارەكانىگرتووەتەوەییەكانى  عێڕاقكایەكانى ژیانى  

:  ٢٠1٤السيد أبو داود،  )  ۆچۆتە ناو ورد و درشتى ژیانیانەوە ڕ  ،دەگات  ئایینىو كۆمەڵیەتى و  
ۆڵێکی گەورەی لە  ڕ  جێگەی باسە )قاسم سولیمانی( یەکێک بوو لەو سەرکردانەی، کە   .( 1٤3ص 

  بەرەوپێشچوونی هیلالی شیعی هەبوو، هەروەک وەزیری دەرەوەی  ئێران )محمد جواد زەریف( 
بە هۆکاری پەکخستنی هیلالە شیعەکە  ئەمەریکاوە    لەلایەنهۆکاری کوژرانی سولیمانی  ایگەیاند  ڕ

شیعەکانی   هەموو  بەستنی  بەیەکەوە  بۆ  بوو  بەهێز  هۆکارێکی  سولیمانی(  )قاسم  چونکە  بوو، 
پ ئەم  کە  دەچن،  بۆ  وای  شرۆڤەکاران  لە  هەندێک  ئەگەرچی  خۆی  ڕ ێڕ  ۆژەیەڕناوچەکە.  ەوی 

وا کەمال،  ر )ب   وەرگرتووە، نە بە کوژرانی )سولیمانی( نە بە جەنگی ئێران و ئەمریکا کۆتایی نایەت
٢٠٢٠ ) .      

سەركردە    سیاسییەكە،  دەستەواژە  بڵاوبوونەوەی  ساتەوەختى  لە  دیکەوە  لایەکی  لە 
سەبارەت بەو دەستەواژەیە نواند،  جیهان بەپەلە كەوتنەخۆیان و كاردانەوەى توندیان  شیعییەكانى  

لەگەڵ ئێران و وڵتانى    عێڕاق گەورەی دەكردە سەر سیاسەتە دەرەكییەكانى    ییچونكە كاریگەر
)حەسەن بوو  ئەوە  شیعە،  مەجلیسی  ڕ  ترى  شەشەمین  لە  ئێران  كاتى  ئەو  سەرۆكى  ۆحانى( 

لە  ڕ  داجیهانی )ئەهل بەیت( ایگەیاند، بەکارهێنانی هیلالی شیعی بۆ دروستکردنی دووبەرەکییە 
)جام جم   شیعەمان نییە، بەڵكو ئەوەى هەیە مانگى )بەدرى ئیسلامی(یە ، ئێمە هیلالى  داناوچەکە
وانینە ئەم دەستەواژەیە )هیلالی شیعی(، کە  ڕەکی دیکەوە دەکرێت وا ب ڕوانگەی لە .  ( ٢٠15آنلاین،  

ئەو بەرە بەرگرییە بوو، ئێران بۆ گوشار خستنەسەر وڵتانی ناوچەکە دروستیکرد، بە ئامانجی  
خاتەوە، بۆیە هیلالی شیعی دەبێتە دەروازەیەک  بئەوەی هەڕەشە و مەترسییەکان لەخۆی دوور

. ئێران بۆ زیاتر کردنی هەژموون ئاسایشی فقهی شیعی شوناسی و  یبۆ گەیشتن بە سەقامگیری 
باڵدەستی لە    ی و  تایبەتیش  دا  عێڕاقخۆی  بە  داوە،  مەزهەبگەرایی  پرسی  بە  گرنگی  هەمیشە 

توانیویەتی    بە تایبەتزۆر توانیویەتی سەرکەوتووبێت.    یڕادەیەک. تا  مەزهەبیی شیعیشوناسی 

دا لە دەسەڵتدان دروستبکات. دواجار ئەمەش  عێڕاقئەو لایەنە شیعانەی لە  کاریگەریی لەسەر  
 لا هەبووە. و پەیوەندییەکانی هەردوو  عێڕاقی  پرسەکانی سیاسەتی دەرەوەلەسەر کاریگەریی 

لەگەڵ کاراکتەرەکانی دیکە  کارلێککردن  کۆنسترەکتیڤیزمەوە، ناسنامە بە  تیۆری    ڕوانگەی لە  
دەوڵەت و نەتەوەکانی دیکە بەرهەمدێت، بۆیە تاکو    یدروستدەبێت، واتە لەسەر بنەمای پەیوەندی

وات،  ڕی ململانێ و جەنگ دەئاڕاستەناسنامەکان لەسەر بنەمای جیاوازی و ناکۆکی بێت زیاتر بە  
بەڵم ئەگەر ناسنامە لەسەر بنەمای تێگەیشتنی هاوبەش و لێکچوونی بەهاکان بێت، ئەوە بەرەو  

لەم هەر  دەچێت.  ئاسایش  و  هاوکاری  و  نزیکبوونەوە  وا  یەوانگەڕ  لێک  دەکرێت    بڕوانینەوە 
سیاسەتی دەرەوەی  کاریگەریی لەسەر  ی شیعی، بە شێوەیەک  یناسنامەی شیعی و فقهی سیاس

چۆ   عێڕاق  هەبنییەو  جێبەجێکردنی  و  تی  هەروەها  دیاریکردنی  ووە  دوژمنە،  کێ  دۆستە  کێ 
نێوان  دیاریکردنی   و    عێڕاق پەیوەندییەکانی  شیعی  شوناسی  و  بەها  بنەمای  لەسەر  ئێران  و 

کەوتی دەوڵەتی  بارودۆخی ئاسایشی نێوانیان. دواتر بەم پێوەر و بەهایانە چوارچێوەی هەڵسو 
دەکر  . دیاریدەکات  عێڕاق دەستەواژەیە  ێسەرەنجام  ئەم  بەکارهێنانی  پشت  ئامانجی  بڵێین  ت 

بخەنە شە ناوچەکە  ئەوەی  لەپێناو  ئەمەش  مەزهەبگەراییەکان،  ململانێ  بە  ێکی  ڕبەردەوامیدانە 
 . دابەشیانبکەن مەزهەبی قووڵەوە، دواتر بۆ چەند هەرێم  و کانتۆنێک

 

 ئێران   بە   بەرانبەر   عێڕاق نگارییەكانى سیاسەتى دەرەوەی  ئاڵ دەرفەت و    . ٣

دەرەوەی  ئەم   ئاڵنگارییەکانی سیاسەتی  لەسەر  قسەکردن  بۆ  .  تەرخانکراوە   عێڕاق باسە 
ناوخۆ و  ڕ  عێڕاق ئاشکرایە سیاسەتی دەرەوەی   ئاستی  لەسەر  ئاڵنگاری  ووبەرووی کۆمەڵێک 

دەرفەتەکانی سەربەخۆبوونی سیاسەتی دەرەوەی  دواتریش تیشکدەخەینەسەر  ،  دەبێتەوە  دەرەوە 
 . عێڕاق

 ئێران   بە   بەرانبەر   عێڕاق دەرەوەی    نگارییەكانى سیاسەتىڵ ئا   3.1

،  ى دەوڵەتەكەیسیاسەتى دەرەوەی هەر دەوڵەتێك پایەیەكى سەرەكییە لە سیاسەتى گشت 
قورسای و  پێگە  ئەویشە  لە  ییهەر  نێودەوڵەتیدا    دەوڵەت  لەبەرئەوە  دیاریدەكاتكۆمەڵگەى   ،

ى سەبارەت بە هەر  ی گرنگییەكى هەمەچەشنقسەكردن لەسەر ئەم دەستەواژە و ئاڵنگارییەكانى  
دا، كە لە  عێڕاقلە دۆخى سیاسەتى دەرەوەی    بە تایبەت ئاڵنگارییەکی ناوخۆیى و دەرەكى هەیە،  

دەرچەیەک بۆ سەربەخۆبوونى ئەو   بە دواىۆسەى ئازادییەوە، تاوەكو ئێستا بەردەوام  ڕدواى پ
گشتییە  پەیوەنددەگەڕێت   پرسە  كە  ئەو    یی ،  هەر  هەیە،  كۆمەڵەوە  تاكەكانى  هەموو  ژیانى  بە 

  ، بازرگانى، كۆمەڵیەتى و سیاسى و...هتد، ئابوورىسەربەخۆبوونەش هێڵە گشتییەكانى كایەى  
هەر وڵتێك.    ییەنگڕێژدەكات، بە کۆمەڵە بڕیارێکی سیاسى لە پێناو بەخشینى شوناس و سەروەرڕ

بە  ئاشكر نێودەوڵەتى  هێزێكى  هەر  دەرەوەی  سیاسەتى  ستراتیژى  گۆڕانكارایە    یی كۆمەڵێك 
دەرەكى كاریگەرە، ئەمەش خۆى لە كۆمەڵێك كۆت و بەند و نۆرم و ئامانج و هەڵسوكەوتى یەكە  

ژێمى  ڕ  ووخانىڕ  ژێمێكى سیاسیدا دەبینێتەوە. لە ساتەوەختىڕ  نێودەوڵەتییەكان و سروشتى هەر 

كردووە و پشتگیرى خۆى  ، ئێران لە پێشەنگی ئەو وڵتانەدا بوو، كە پێشوازى  عێڕاقپێشووی  
لە  اگەیاندووە،  ڕ  و بابەتى داننان بە ئەنجومەنى حوكم و حكومەتەكانى داهاتوو   عێڕاقبۆ گەلى  
پەیوەند  عێڕاق   هەمانكاتدا  چاڵككردنى  بۆ  كە    ییكارى  كردووە،  وڵت  هەردوو  نێوان 

)ياسر عبدالحسين،    نێوانیان  ییگەشەسەندنێكى بەرچاوى بەخۆیەوە بینیوە، سەرەڕاى هاریكار
   . ( ٢5٤: ص ٢٠15

دەرەوەی   سیاسەتى  ئاڵنگارییانەى  لەو  یەكێكە  )ئیقلیمی(  هەرێمایەتى    عێڕاق ژینگەى 
پەیوەندیبارگاو  چونكە  درێژا  عێڕاق   ییدەكات،  دراوسێیدا    یییبە  وڵتانى  لەگەڵ  مێژوو 

گرتووە،   وڵتەكەى  بەرۆكى  كاولكارییانەى  و  جەنگ  ئەو  بەهۆى  نەبووە،  لەبار  پەیوەندییەكى 
پێناو  لە  تەقەڵكان  و  هەوڵ  بە  ڕ  نەتوانراوە  یەكبخرێت،  وڵتەكە  دەرەكى  سیاسەتى  ێكخستنى 

چەشنێك نەك تەنها لەگەڵ ئێران، بەڵكو لەگەڵ زۆربەى وڵتە عەرەبییەكانى هاوسێى بەردەوام  
سنورییەكان  و سەربازیدا بووە، هەروەها كێشە و ململانێ    ئابوورىلە كێشە و ململانێى سیاسى،  

ى  یو زۆرجار دەبێتە پاڵنەرێكى سەرەك  عێڕاقەڵوێستى جیۆپۆلەتیكى  لەگەڵ ئێراندا بەشێكە لە ه
ئێران.    ییناسەقامگیر لەگەڵ  وشككردنىنموونەسیاسى  ئەوە  )ئەڵوەند(ە  ڕ  ى    لەلایەن ووبارى 

 دروستكردووە.  عێڕاق ئێرانەوە، كە گرفتێكى گەورەى بۆ سەرچاوە ئاوییەكانى 

ئەو   نێوان  لەنێو  ململانێكانى  و  كێشە  مەترس  عێڕاقهۆکارانەى  و  ئێران  لە    ییو  ئێران 
ێكى نوێ زیاددەكات، بوونى پەیوەندییەكى تۆكمە و پتەوى وڵتەكەیە لەگەڵ  عێڕاقلەدایكبوونى  

استەقینە بێت لەپاڵ كۆمەڵێك هەڕەشەى  ڕ  هەڕەشەیەكىبۆ ئێران  لایەنى ئەمریكى، كە پێدەچێت  
محمد حسين  )   هەیە   ترى وڵتانى دراوسێى ئێران، كە ئەو وڵتە پەیوەندییەكى ناتەباى لەگەڵیاندا

بە   دا عێڕاقژێمى سیاسى لە ڕ  ، پێكهاتە و بونیادى٢٠13لە دواى ساڵى  . ( 189: ص ٢٠16الوحيلي،  
، دیموكراسیەتى نوێى  ەنگڕێژبوو ڕ  ئابوورىكۆمەڵێك كارتێكەرى ناوخۆیى و مۆدێلی سیاسى و  

  وەوە، تەنانەت لە و ووبەرووی جۆرێک لە لێکترازانی هزرى و ئایدۆلۆژى و تائیفەگەرى بڕ  عێڕاق
ە شیعییەكانى  گرووپێى دەستورى دەوڵەتیشەوە نەدەتوانرا بەر بەو ناكۆكییە سیاسییانەى نێو ڕ

ووى ئاسایش  ڕ  لە  عێڕاق بگیرێت، هەمواركردنەوەى دەستوریش ببوو بە شتێكى مەحاڵ،    عێڕاق
وون ڕ  نەیانتوانیوە دیدگایەكى  عێڕاق ۆچووبوو. سیاسەتوانان و دیپلۆماتكارانى  ڕ  و سیاسییەوە

دا هاتبووە پێش.   عێڕاقسەربەخۆبوونى سیاسەتى دەرەكى لە    لە بەردەم   ، کە بدەنبەو ئاڵنگارییانە  
ئێرانیش   بوون،  دەستەوەستان  وڵتدا  فەوزاگەرییەى  لە  پڕ  دۆخە  ئەو  بەردەم  لە  هەمووان 

هەلا ئەو  دەقۆستەوە،  بەردەوام  بەوەى  ڕ  كەنەى  سیاسەتى    عێڕاق ێگەنەدات  لە  سەقامگیری 
ێگەى ئەو سەركردە سیاسییە شیعانەى لە ئێران  ڕ  ئاشكرایە ئێران لە   دەرەوەیدا بەخۆوە ببینێت.

لە  عێڕاقووداوە سیاسییەكانى  ڕ  لەسەر سەرجەم  یكاریگەری  ،ژیاون ئەوەش  ئەو  ڕ  هەیە،  ێى 
، سەرەڕاى ناردنى  هەيبوو   داعشدا   ە چەكدارانە لە شەڕى گرووپسەربازییانەى بۆ ئەو  پشتگیرییە  
        . ( 361: ص ٢٠٢1رقولي كريم و غليسي أحلام،  )  عێڕاق چەكدار بۆ  

كۆمەڵێك ئاڵنگارى لە    ٢٠1٤تا    ٢٠٠3ى لە ماوەى نێوان ساڵنى  عێڕاق  ییسیاسەتى دەرەك
هەر تیۆرێك لەبارەى ئەو سیاسەتەوە    كە قورسە بە پشتبەستن بەبەخۆوەبینیوە،  كایەى سیاسیدا  

بەرژەوەند پێكدادانى  لە  بوون  تێكەڵەیەك  ئەمانە  هەموو  چونكە  سیاسییە    ییبدوێین،  هێزە 
یەكێكى دى لە ئاڵنگارییە  لەبەرئەوە    .( ٢8: ص ٢٠18)سعد عبيد السعيدي وآخرون،  ناوخۆییەكان  

ئێراندا، بوونى ژمارەیەكى زۆر لە    بەرانبەر لە    عێڕاق   یی ناوخۆییەكانى بەردەم سیاسەتى دەرەك
  عێڕاق سیستەمى حوكمڕانیدا، كە واى لە    كاریگەرن لە  ییپارت و لایەن و میلیشیا و هێزى سیاس

چۆ  چنراوى  پێكهاتەیەكى  چەند  نییەكردووە  بەهۆى  ئەوەش  نەبێت،  سیاسیدا  بڕیاردانى  لە  كى 
كە   نەژادى،  و  تائیفى  و  ئاینی  بەرژەوەندییە    بووەتەبنەمایەكى  لە  مایەى جیاوازییەكى گەورە 

کە تواناى  جۆرێک ئیفلیجبووە،  سیاسییەكانى هەریەك لەو لایەنانە، سیاسەتى دەرەوەى وڵت بە  
وەزیران،   سەرۆك  ئاینییەكان،  مەرجەعە  گشتی  بەشێوەیەكى  نییە،  سەرتاسەرى  بڕیاردانێكى 

گۆڕەپانى نێو پەرەسەندنە    ییرەك، دەستە و تاقمە چەكدارییەكان بە گرنگترین یاریزانى سەگرووپ
 هەژماردەكرێن.   عێڕاق سیاسییەكانى 

بۆ  کۆنسترەکتیڤیزم  تیۆری  پەیوەندییە  ڕ  دیدگای  و  دەرەوە  سیاسەتی  اڤەکردنی 
  ، دەرەکییەکان جەختکردنەوەیە لەسەر بونیادی مادی و بەرژەوەندی و بەها کۆنسترەکتیڤیزمەکان 

  ی کارلێک و پەیوەندی  پڕۆسەی پێشوەختە نییە، بەڵکو لە ئەنجامی    یپێیانوایە ناسنامە و بەرژەوەندی
،  ەتییەڕ بنە  خاڵی   نێوان کاراکتەرەکانەوە دروستدەبێت، لەبەرئەوە ناسنامە بۆ بەرژەوەندییەکان

کۆمەڵیەتی ژینگە  ئەو  هەڵقوڵوی  بەرژەوەندییەکان  پێشەنگترن.  ناسنامەکان  کە  یبۆیە  ەن، 
بەپێی   دەژین،  تێیدا  هەیە کاراکتەرەکان  بارودۆخەی  ئەو  بۆ  بەرژەوەندییەکان    ،تێگەیشتنیان 

لەم  دەرەوەی  ڕ  دیاریدەکەن.  سیاسەتی  دۆخی  بۆ  وا شرۆڤە  دەتوانین  بکەین،    عێڕاق وانگەوە 
  ی ی شیعی وایکردووە، کە کۆمەڵێک بەرژەوەندییبوونی ژمارەیەکی زۆر پارت و لایەنی سیاس

ی جیاواز هەبێت، کە هەڵقوڵوی ئەو ژینگە و بارودۆخەیە، کە ئەم لایەنە شیعانەی تێدا  یسیاس
دەرەوەی   سیاسەتی  ئاڵنگارییەکانی  لە  دیکەیە  یەکێکی  ئەمە  کە عێڕاقدەژین.  دەکات  وا   ، 

ب  عێڕاقیاربەدەستانی  ڕب ئاسانی  بە  دەرەوەی  ڕنەتوانن  سیاسەتی  لە  پرسەکانی    عێڕاقیار  و 
 و ناسنامەی مەزهەبگەرایی شیعە.   ئەو لایەنانە  یدەرەوە بدەن، بەبێ لەبەرچاوگرتنی بەرژەوەندی

ووکاری  ڕ  ، وردە وردە٢٠٢1ی لە ساڵى  عێڕاقەهەندى ئیقلیمى لە سیاسەتى دەرەوەی  ڕ
  ،لایەنە سیاسییە شیعەكانى لایەنگری ئێران  ،، بەڵم لەپاڵ ئەوانەشدا فشارى ئێرانخۆى ئاشكراكرد 

ى لە دواى  بە تایبەتدەرەكى كردەوە،  ناوخۆیى و    ییووى ژمارەیەك ئاڵنگارڕووبەڕ  )كازمی(یان
ئەمەش وایکرد  سەر بە سوپای پاسداران.  یفەیلەقى قودس مانى( فەرماندەی ی كوشتنى )قاسم سل

وات، جارێکی دیکە دەرفەتی سەربەخۆبوونی ڕ هەنگاوەکانی حکومەتەکەی کازمی دوورمەودا نە
 ئاڵۆزی سیاسی بەخۆیەوە بینی.  عێڕاقسیاسەتی دەرەوەی  

سەبارەت بە ململانێى    ٢٠٢٢ماڵپەڕى شەفەق نیوز لە هەواڵێكیدا، كە لە مانگى سێپتەمبەرى   
اپۆرتێكى گۆڤارى )فۆڕین پۆڵیسى(ى  ڕ  تەوە، کە ئاماژەى بە ووەبڵاویكرد  عێڕاق باڵە شیعەكانى  

( ناونیشانى  بە  داوە  نزیكدەبێتەوە(  عێڕاق ئەمریكى  شیعى  ناوخۆیى  جەنگێكى  لێوارى    ، لە 
دواییانەى  و نو  ئەم  ململانێى  ئەو ردە   عێڕاق سیویەتى:  وڵتدا،  لە  ئێرانییە  هەژموونی    بارەى 
ەوتى سەدر و ئێران هەیە، بڕیار لە  ڕ  ندەى لە نێوان موقتەدا سەدرى سەرۆكىو كابەرییە تو ڕ

دەدات. گۆڤارەكە ئاماژە بەوە دەدات، كە سەدر وەك نمایشێك بۆ دەرخستنى    عێڕاقى  و داهاتو 
بەغداى كرد بە گۆڕەپانى جەنگ، ئەمە    ٢٠٢٢ى ئابى  ٢9ۆژى  ڕ  كاتژمێرى   ٢٤هێزەكەى، لەماوەى  

  ووبوونەوە. گۆڤارەكە پێیوایە ئەو ڕووبەڕ  گرانى بكات بۆ لەلایەنۆژى دواتر داوا  ڕ  پێش ئەوەى بۆ 
نەتە مایەى تەنگژەكانى ئەو دواییە دەرخەرى جەنگێكى )جیۆسیاسى(يه لە نێوان  و ووداوانەى بو ڕ

  . ( ٢٠٢٢)شفق نيوز،    هەوڵەكانى ئێران و بەغدا، لەسەر بنەماى دامەزراندنى حكومەت لە بەغدا 
یەكەكانى   لە دواى  ئەركى سەرشانى سەرجەم حكومەتە یەك  لە  عێڕاقلەبەرئەوە  ە، هەوڵبدەن 

لە دەستپێبكەن،   ناوخۆییەوە  ژیانى  ڕ  بوژاندنەوەى  كەسییەوە  تاكە  داهاتى  ییەكان  عێڕاقووى 
بكەنە    عێڕاق اندنەوەى ئابورییە داتەپیوەكەى ئێران بدەن و  باشتربكەن، پێش ئەوەى هەوڵى بوژ

 بە ئێران.  پارێزگایەكى سەر 

دواى بەردەوام  ڕ  لە  بەعس  كە  شیعەکانی    سیاسییەلایەنە  ووخانى  ئێران،  هاوپەیمانى 
ئێرانیان داوە و   ییزۆرینەن و پۆستى سەرۆك وەزیرانیان بەدەستە، بەردەوام هەوڵى پاشكۆیەت 

داوەتەوە. هەتاكو شیعەكانى وەلائى  یەنگڕ  لە سیاسەتى دەرەوەشدا ئەو پاشكۆیەتییە بەردەوام
.  بێتەدى   عێڕاق ئێران لەو پۆستەدا بن مەحاڵە گۆڕانكارییەكى دڵخۆشكەر بۆ سەرجەم نەتەوەكانى  

ووینەداوە بۆ ئەوە دەگەڕێتەوە، كە ئێران  ڕ  هۆكارى ئەوەی، كە تا ئێستا بوژاندنەوەى ناوخۆیى
ى بەغداى پایتەخت تیمى  بە تایبەتکاریگەرییە بەرفراوانەكەى لە زۆرینەى پارێزگاكان  بە حوكمى  

دروستكرد تیرۆركردنێكىو مەرگى  لە  نهێنی  پیشەیەكى  لە  بریتییە  كاریان  كە  ێكخراو،  ڕ  وە، 
فاندن و كوشتن، كە ئامانجی سیاسی هەیە. بۆ نموونە بۆ فشار  ڕ  سەرەڕاى دەستگیركردن و 

كردنى سیاسەتى خۆى  ئاڕاستەخستنەسەر پارت و بزاوتە سیاسییەكان و جوڵە پێكردنیان بە  
دەیخوازێت   ئێران  ئایدۆلۆژیاى  و  بەرژەوەندى  شێوەیەى  العبيدي،  ) بەو  :  ٢٠11عبدالرحمن 

   . ( 1٠٧ص 

، وای  عێڕاقبەهۆى دەستوەردانە بەردەوامەكانى ئێرانەوە لە سیاسەتى ناوخۆ و دەرەوەى  
لێهاتووە حكومەتى بەغدا توانایەكى زۆر سنوردار و لاوازى لە یەكلاكردنەوەى چەندین پرسى  

دەرەك سیاسەتى  بە  هەبێت  وڵتەكە  ییگرنگى  بەردەوام  و ،  لێكهەڵوەشاوە  ۆڵێكى  ڕ  توانایەكى 
، تەنانەت لە چاڵكى ژینگە ئەمنییەكانى چوار دەورى وڵتەكەشدا  پەراوێزخراوەوە دەردەكەوێت

ۆڵێكى گرنگ و  ڕ  عێڕاقسەرەڕاى ئەوەى هەمیشە وا دەردەكەوێت، كە    .لە ئاستى پێویستدا نییە
ى نێوان  یى گەورەى مەزهەبى و سیاسى و سەربازیبەرچاوى لە ئاساییكردنەوەى هەندێك ناكۆك

لە  ئەوە  بەڵم  هەیە،  ئێران  و  تەنهاڕ  سعودیە  سیماى  ڕ  استیدا  بە  ئێرانە،  كۆپیكراوى  ۆڵێكى  
 ەوە. عێڕاقدەسەڵتدارنى  

  ىیئابوورسەبارەت بە هەر جۆرە سنورداریەتییەك لە كاریگەرییەكان، دەبینین بارودۆخى   
ى بەسەر سیاسەتى دەرەوەیدا هەیە، ئەگەر هاتوو وڵت لە  ڕەنگدانەوەوڵت لە زۆر لایەنەوە  

خۆشگوزەرانیدا بوو، ئەوا بێگومان كاردانەوەى بەسەر هەر پێشینەیەكى سیاسەتى دەرەوەیدا  
هۆی   دەبێتە  گومانێك  هیچ  بەبێ  ئەوە  تێپەڕبێت،  ئابوریدا  قەیرانێكى  بە  ئەگەر  بەڵم  دەبێت، 

   . ( ٤٤: ص ٢٠13)غانم علوان الجميلي،   پێچەوانەکردنەوەی ئەولەویەتەکان

سەرجەم ئاڵنگارییە ناوخۆیى و دەرەكییەكانى بەردەم حكومەتى    سەرەنجام دەکرێت بڵێین
بەغدا سەرچاوەكەیان لایەنە سیاسییە ناوخۆییەكانى وڵتە، كە لە شیعە و سوننە و كورد و كەمە  

پێكدێت، کە هەریەكەیان بە جۆرێك لە جۆرەكان وەلائیان بۆ دەوڵەتێكى    یکەنەتەوایەتییەكانى د
ەتە خوارەوە و زۆر ئەستەمە لە ئێستادا  و ۆچو ڕ   ئیقلیمى و بێگانە هەیە، پەیوەندییەكانیان بە قووڵى

 .سیاسییە بكرێترە ۆ لەو ستراكت یگۆڕانكار

 عێڕاق سیاسەتی دەرەوەی  سەربەخۆبوونی  دەرفەتەکانی بەردەم    ٢.3

پرسێكى ئاڵۆزە، لە سەرەتاى ئینتیدابى    عێڕاق سیاسەتى دەرەوەی  سەربەخۆبوونى پرسى  
  19٢٧ساڵى    سیاسى بەخۆیەوە نەبینیوە، ئەگەرچى لە   یبەریتانییەوە تاوەكو ئێستا سەقامگیری

اى گشتى بیرۆكەى  ڕ  بۆ كەمكردنەوەى فشارى سیاسى لەسەر  عێڕاقبەریتانیا و  هەریەك لە  
بە   بەردەوامیان  ژینگەیەكى  سەربەخۆییانەى  دا،  عێڕاق دروستكردنى  حوكمى  بتوانێت  كە 

 ,Dodge)   سیاسەتەكانى بكات، بەڵم ئەوەش پاش ماوەیەك شكستى خوارد و سەرینەگرت
2006: p4) . 

دەرەوەی   ئێستا    عێڕاقسیاسەتى  لە  تاكو  ناڕوونى  و  پشێوى  و  هەڵپژان  لە  جۆرێك 
تەنها هۆکار  ئاڕاستە ناوخۆى وڵتەكە  بڕیاردەرانى سیاسەتى  پێدەچێت  پێوەدیارە.  ى سیاسیدا 

بەرچاوى هەیە، لەلایەكى    ییهێندەى ژینگە ئیقلیمییەكە كاریگەر  ،ئەو پشێوییەدا  لە بەردەم نەبن  
دا و هەوڵە چڕەكانیان بۆ دەستێوەردان لە  بەرانبەر ۆژئاوا لە  ڕ  ترەوە سیاسەت و فشارەكانى

پرسى سیاسەتى    لە بەردەم، ئەو وڵتە نەتوانێت  وەو كرد  كارێكى وایان  عێڕاقسیاسەتى دەرەوەى  
هەبێت، ئەمەش بەهۆى ئەوەى سیاسەتى دەرەوەی وڵت  وون و پتەوى  ڕ  دەرەوەیدا دیدگایەكى

لە كۆى گشتى پرسەكاندا  ناتوانێت  ى وڵتدا  یژینگەى نێوخۆی  ییكەموكورتگرفت و    لە بەردەم
لایەنە  سیاسییەكانى نێو  ى ململانێ  یئاشكرایە كۆى گشت  سیاسەتێكى ئەكتیڤ و یەكلاكەرەوە بێت.

، بێگومان ئەوەش  نبنەماى تائیفەگەرى و مەزهەبى بونیادنراو لەسەر    عێڕاقشیعەکانی    سیاسییە 
دەستگرتنە بەسەر كۆڵەگە و بنەماكانى دەوڵەت و حوكمڕانیدا، كە ئەو دۆخەش مانەوەى  لەپێناوى  

 ئێرانە.  دییلەو قۆناغەدا لە بەرژەوەن 

ژێمەوە، تاكو ئێستا بەستەڵەكى سیاسەتە دژ  ڕ  ووخانی ڕ  ئەمە سەرەڕاى ئەوەى لە دوای
سەرجەم   نێو  نەتواوەتەوە،    شیعە   سیاسییەلایەنە  بەیەكەكانى  وەك    عێڕاق دەسەڵتدارەكان 

  عێڕاق ەوشى سیاسەتى دەرەوەى  ڕ  دەوڵەت سیاسەتێكى جێگیر و دیاریكراوى نییە، بەدەر لەوەش 
ى ئەمریكا  یى هەژموونى سیاسیكاریگەر  .پێوەدیارەبڕیارى تاك لایەنەى سەركردە شیعە باڵكانى  

لە   ى ئێران بەسەر  یبەردەوام هاوشێوەى كاریگەر  عێڕاقتەنانەت دواى پاشەكشەى هێزەكانى 
كارێكى    عێڕاقئەمەش وا دەكات بۆ وڵتێكى بریندارى وەك  دا زاڵبووە،  عێڕاق سیاسەتى دەرەوەى  

ووە و سەربەخۆبوون هەنگاوبنێت. لەلایەكى  ڕ  وڵتەكە هەروا ئاسان نەبێت، سیاسەتى دەرەوەى  
هەندێك هێزى نێودەوڵەتى وەك  لەسەر  ى  یو ئێران كاریگەر  عێڕاقترەوە پەیوەندییەكانى نێوان  
  یی وسیا و چین هەیە، هەریەك لەو هێزانە سیاسەتێكى دەرەكڕ  ئەمریكا و وڵتانى ئەوروپا و 

ى هەریەك لەو وڵتانەدا  ی، كە خۆى لە بەرژەوەندهەیە و ئێراندا   عێڕاق  بەرانبەر دیاریكراویان لە  
 . ( 6٠3: ص ٢٠16)شيماء محمد، سمير صلاح،   دەبینێتەوە

  عێڕاق   ییى سیاسەتى دەرەكییەكێك لە خەسڵەت و سیما سەرەكییەكانى بەردەم سەربەخۆی
ساڵى   بوو، ٢٠13لە  بازرگانى  گرێبەستێكى  چەند  و  بیانى  گەورەى  وەبەرهێنانێكى  بوونى   ،

لە    165انكى  ڕ  سەرەڕاى حكومەتێكى لاوازى مەركەزى، كە تێیدا حكومەتى بەغدا توانى پلە و 
انكە  ڕ ى پراكتیزەكردنى بزنس بەدەستبهێنێت، كە ئەو یووى ئاسانكارڕ وڵت لە  185كۆى گشتى 

كۆمپانیا  ڕ  دەوڵەتێكى  عێڕاق دەیسەلمێنێت   كارپێكردنى  بۆ  لەبارە  ژینگەیەكى  یاخود  ێكخراوە 
لە    هەناردەیناوخۆییەكانى، بەمەش بڕى هاوردە و   كاڵكانیشى ئاستێكى بەرز تۆماردەكات.  

  1٧9وڵتە توانى پلەى    185ئەو    ییكۆى گشت  ێى دەروازە سنورییەكانەوە لە ڕ  بوارى بازرگانى لە
لەبەدەستبهێنێ جۆری  گۆڕانێكى  ئەمەش  و  ڕ  ت،  بازرگانى  سیاسەتى  سەربەخۆبوونى  ووى 
دەرەوەی  .  (Salem, 2013: p15)  بوو  عێڕاقدەرەوەی   ساڵى    عێڕاقسیاسەتى    ٢٠٢1لە 

بڕیارى سیاسى لە  وویدا، كە هەوڵ و دەرفەتێكى باش بوو، تاكو  ڕ  انکاری تێداڕگۆ   ڕادەیەکتا
بارودۆخى  عێڕاق بەگوێرەى  لە   عێڕاقى  یجیۆسیاسدا  ئەوەش  گۆڕینى  ڕ  دابڕێژرێتەوە،  ێگەى 

ئاشت بۆ  سەرجەم  یململانێکان  لەنێو  سەرتاسەرى  سیاسییەكانى  گرووپی  پێش    ، عێڕاق ە  لە 
وڵتانى و  ئێران  ململانێى  بازنەى  نێو  شیعییەكانى  لایەنە  حكومەتەكەى    ۆژئاوا.ڕ  هەموویان 

ناوخۆوە شكست ڕووى سیاسەتى  لە  ئەوەى  كازمى( سەرەڕاى  ڕووى  ی)مستەفا  لە  بەڵم  هێنا، 
ادەیەك باشى بەدەستهێنا، كە بوو بە دەروازە بۆ ژمارەیەك  ڕ  سیاسەتى دەرەوە سەركەوتنێكى تا

پشتبەستن بە جۆرێك لە دیپلۆماسییەت و دروستكردنى جۆرێک لە باڵنسى    ۆژەى ئیقلیمى بە ڕلە پ
)عمار    ەوتی حیکمەی نیشتمانی ڕ  ۆکیبۆیە سەر  ئێران و وڵتە عەرەبییەكاندا.   لە نێوان سیاسى  
، بەڵکو دەتوانین وەک دەرفەتێکی  نییە  عێڕاقایگەیاند حکومەتەکەی کازمی کۆتا دەرفەتی  ڕ  الحکیم(

 (. ٢٠٢٠رووماڵ،  )  ین ناویببەینڕزێ

بەردەم   زێڕینەکانی  دەرفەتە  لە  یەكێك  بە  )كازمى(  حوكمڕانى  سەربەخۆبوونى  ماوەى 
دەرەوەی   بۆ  هەژماردەكرێت   عێڕاقسیاسەتى  بوو  هەوڵێك  تردا حوكمڕانییەكەى  دیوێكى  بە   ،

ناوخۆ و باڵنسێكى سیاسى لە دەرەوە  هاوسەنگییەكى تائیفى لە  ئەوەى بە دیوێكى پراگماتیكیدا  
  سیاسییە لایەنە  پەیڕەوبكات، كە بەراورد بە هاوپیشەكانى پێشووى توانى هەندێك بڕیارى توندى  

یش هەڕەشەى دەستلەكاركێشانەوە بكات، بەبێ  هەندێكجارەتبكاتەوە،  ڕ  لایەنگری ئێران شیعەکانی  
بچێت، سەرجەم  مەیلى  ئەوەی   ئایدۆلۆژیایەكدا  هیچ جۆرە  لاى  شیعەکانی    سیاسییە لایەنە  بە 

یان لە بەردەم هەڵوەشانەوە و دابەشبووندایە    عێڕاق خستبووە نێو دیفاكتۆیەكى سیاسى، بەوەى  
ئێران و میلیشیا چەكدارەكانییەوە نەهێڵرێت،    لەلایەن   تایبەتبە  دەستوەردانى دەرەكى  یان دەبێت  

ئەو فشارانەى ئێراندا    ییۆژئاواش لەژێر كاریگەرڕ  یان هیچ نەبێت بە جۆرێك كەمبكرێتەوە، كە 
 و داهاتە ئابورییەكەى و سیاسەتى دەرەوەى وڵتەكە دروستنەكەن. عێڕاق كێشە بۆ  

دەرەكیلاواز سیاسەتى  ئەداى  بەهۆى  ڕ  شێوەیەكىبە    عێڕاق ى  یى  بەرچاو  و  وون 
ە،  ئەمەش سەرچاوەكەى دابەشبوونى  عێڕاقى  یسیاسو لەیەکهەڵوەشانى بڕیارى  ناسەقامگیرى  

ناوخۆیى و پێكدادانى بەرژەوەندییە سیاسییەكانى نێو پارت و لایەنە  شیعەكانى وڵتە، چونكە  
بە    ٢٠٢٢ژێمەوە، تاكو  ڕ  ووخانی ڕ  لە دواى  عێڕاقسەرجەم حكومەتە یەك لە دواى یەكەكانى  

ئەوەش   كە  پێكهاتوون،  پشكێنە  پشك  و  سیاسى  لە  بنەماى    بووەتەتەوافوقى  سەرەكى 
دەوڵەتى   گەورەترین  عێڕاقبەڕێوەبردنى  ئێران  پشكانەشدا  لەم  گوتارى  سووددا،  و  مەندبووە 

دەرەوەی  یسیاس ناعێڕاق ى  بینیوەڕیش  بەخۆیەوە  زۆرى  أحمد (  ێكییەكى   :٢٠٢٢شيد،  ڕ   عمار 
 . )53٤ص 

جیهان    ڕوانگەی لە   لە  تێگەیشتن  بۆ  ئەگەرێک  هیچ  کۆنسترەکتیڤیزمەوە،  بە  تیۆری 
هەموو  نییە  سەربەخۆ   شێوەیەکی بەڵکو  کۆمەڵیەتیدا  ڕەفتارەکان،  فەزایەکی  لە  مرۆڤ  ی 

بە   دروستدەبن مانا  دەبەخشن،   و  و    خۆیان  وەرگرێت  خۆی  شێوەی  جیهان  دەکات  وا  ئەمە 
  عێڕاق ەوە شیکار بۆ پەیوەندییە دەرەکییەکانی  ڕوانگەیتێگەیشتنمان بۆ جیهان هەبێت. دەکرێت لەم  

ی شیعیدا  یلەگەڵ ئێران بکەین، کە لە فەزایەکی مەزهەبگەرایشیعەکانەوە    سیاسییەلایەنە    ڕێگەی لە  
بنەمای   و  بەها  لە  جۆرێک  بنەمای  لەسەر  دروستبکەن،  هاوبەشە  تێگەیشتنە  ئەو  توانیویانە 

لایەنە سیاسییە شیعەکانی    میلیشیا و   ڕێگەیش وا دەکات ئێران لە  هاوبەش لە نێوانیاندا، کە ئەمە 
ی وڵتەکە بخەنە  یلایەنگری ئێران و دڵسۆزی بۆ ویلایەتی فەقیە، بتوانن دۆخی ئاسایش و سیاس

، کە  دروستبکەن  عێڕاقلەسەر پرسەکانی سیاسەتی دەرەوەی    کاریگەریژێر هەژموونی خۆیان،  
لاوازدەکات    عێڕاقسیاسەتی دەرەوەی  سەربەخۆبوونی  دەستێوەردانەش دەرفەتی  دواجار ئەم  

 . و بەرەو نەمانی دەبات

 ئەنجام .  ٤

 ێک، کە لە خوارەوە ئاماژەمانپێداوە: ئەنجامگەیشتینە چەند  دالە کۆتایی ئەم توێژینەوەیە
وڵتێکی لاوازە، ئەمەش  دەرەوەدا  گرنگ و ستراتیژی لە ئاستی  یاری  ڕشتنی بڕ لە دا  عێڕاق   -

ژێم دروستبووە. هەمیشە ئەو لایەنە شیعانەی  ڕ  ووخانیڕ  ئەو بارودۆخەی دوایبۆ    دەگەڕێتەوە
دەسەڵتدابوون   بەرژەوەند  سوودلە  بەرژەوەندیو  پێش  خۆیان  خستووە.  یی  نەتەوەیی  ی 

ناوخۆی   لە  ئێران  لە  عێڕاق دەستێوەردانەکانی  تایبەت  دوای    بە  و  هەڵبژاردنەکان  کاتی 
گرنگەکانی وڵت بۆی    سیاسییە کەس و لایەنانەی، کە لە ناوەندە    هەڵبژاردنەکاندا، بە دانانی ئەو 

لە لایەکی    بووەتەلەلایەکەوە  دڵسۆزن،   هۆی پتەوبوونی پەیوەندییەکانی ئەم لایەنانە و تاران، 
 . ی ئێراندایلە بەرژەوەند  عێڕاقکردنی سیاسەتەکانی ناوخۆی کۆنتڕۆڵهۆی  بووەتەدیکەوە 

تیۆری کۆنسترەکتیڤزمەوە، شیکردنەوەی سیاسەتی دەرەوەی سیستەمێکی    ڕوانگەی لە    -
بە سەرچاوەی ناسنامە بدرێت، چونکە  دەبێت گرنگی  لەسەر بنەمای ناسنامە سەرەتا    سیاسی 

دەرخەری داخوازی و بەرژەوەندی و پەیوەندییەکانی ئەم سیستەمە لەگەڵ جیهانی    یەئەم ناسنامە
ی سیاسەتی دەرەوەی هەر  یلەم ناسنامەیە لە پێشینەی سەرەکبۆیە بەرگریکردن  ،  یەدادەرەوە

چونکە ئەم    یەوایەتڕ  سیستەمێکە،  هەڵسوکەوتی  دەرەوەبە  ژینگەی  لە  .  دەدات  داسیستەمە 
شیعەکانی   لایەنە سیاسییە  بنەمایە  ئەم  لەسەر  بڵێین  دەرەوەی  عێڕاق دەکرێت    ان لە سیاسەتی 

، بۆیە  ەنەفتاردەکڕ  ی شیعە و فقهی شیعە یئێران لەسەر بنەمای ناسنامەی مەزهەبگەرای  بەرانبەر
شیعەبوونی  هەوڵدەدەن   ناسنامەی  لە  لەپێنابەرگری  بەرژەوەندییەکانی  خۆیان  پاراستنی  و 

 . بکەن دوولاهەر

، بە جۆرێک کە لایەنەکان  گرتووەتەوەسەرجەم کایەکانی    عێڕاق  شوناسی مەزهەبی لە   -
خەمی شوناسە  هێندەی    هاووڵتیدەنگدانیش  کاتی    بیروباوەڕێک دابەشبوون، لە بەسەر چەند  

نییە، ئەمە نەک بە تەنها لە ڕووی    دای خۆییمەزهەبییەکەیەتی ئەوەندە لە خەمی شوناسی نەتەوەی
، بە تایبەتی لە دوای هاتنی داعش، کە هێزێکی  گرتووەتەوەسیاسی، بەڵکو لایەنی سەربازیشی  

 .سوننە هەیە بەرانبەروەک حەشدی شەعبی هەڵوێستی مەزهەبییان لە 

 اسپاردەکان ڕ   . 5
 : وو ڕاسپاردەیەک دەخەینەڕ لە کۆتایی توێژینەوەکەماندا چەند 

  عێڕاق ی بارودۆخی ناوخۆی  ی، سیاسەتی ناوخۆ، خراپعێڕاقلاوازی ئەدای سیاسەتی دەرەوەی    -
کە لە    ،بنیادبنرێتلەسەر بنەمایەک  ی بەهێز  ی کە دووبارە حکومەتێکی ناوەند  ،پێویستی بەوەیە

بەبێ  دووربێتبە  تائیفیپشکی   جیاوازەکان  مەزهەبە  و  نەتەوە  هەموو  بەشداریکردنی   ،
 پشتگوێخستنی مەزهەب و لایەنێکی دیاریکراو. 

بنیادنانی    - بۆ  توندوتیژعێڕاقکارکردن  لە  دوور  سەروەر،  و  سەربەخۆ  و  یێکی  مەزهەبی  ی 
ی گشتی  یەچاوکردنی بەرژەوەندڕ   و لایەنێکی دیاریکراو. هەروەها  ی کەسینەتەوەیی، بەرژەوەند

ینی گوزەرانی خەڵک بۆ ئاستێکی زۆر  ڕسەروی هەموو شتێکەوە. کارکردن بۆ گۆ   و نیشتمانی لە 
ئەویش بە دابەشکردنەوەی سامانی نیشتمانی بە شێوەیەکی یەکسان و دادپەروەر دوور    ،بەرز

 لە گەندەڵی و خزمەتکردنی چەند لایەن و مەزهەبێکی دیاریکراو.
لەگەڵ وڵتانی دراوسێ بە شێوەیەکی هاوسەنگ، کە خزمەت    عێڕاق ێکخستنی پەیوەندییەکانی  ڕ  -

بەرژەوەند نیشتمانی  یبە  ناوخۆ،    عێڕاق ی  سیاسەتەکانی  بە  زیانگەیاندن  هۆی  نەبێتە  بکات. 
 . دووبارە بنیادنانەوەی پەیوەندییەکانی لەگەڵ وڵتانی عەرەبی. عێڕاق ی خاکی یسەروەر

  بە جۆرێک لەگەڵ وڵتانی دراوسێ و وڵتانی جیهان    عێڕاقهاوسەنگکردنی پەیوەندییەکانی    -
ی ئەجێندای هیچ لایەنێک. هەروەها کارکردن بۆ بەرزکردنەوەی ئاستی  ینەکەوێتە ژێر کاریگەر

 . عێڕاقی یرو ئابو 

( پڕۆفیسۆری زانستە سیاسییەکانە لە زانکۆی کالیفۆرنیا. ئەم  Lynchبەراورددەکات. )
 Streategies forبە ناونیشانی )  ٢٠٠٧دوو نووسەرە کتێبێکی هاوبەشیان لە ساڵی  

research in constructivist international relations ) نووسیوە.   
ئێستادا  ١٩٤١لەدایکبووی    ئونفنیکۆلاس   .٢ لە  ئەمەریکییە  زانایەکی  ی  پڕۆفیسۆر، 

دەستەی   سەرنووسەری  فلۆریدا.  نێودەوڵەتی  زانکۆی  لە  نێودەوڵەتییەکانە  پەیوەندییە 

نێودەوڵەتی و هاوکاری و ململانێ و دەقی ناوەکییە. توێژەرێکی    یسیاسی  یکۆمەڵناسی
نێودەوڵەتییەکانە پەیوەندییە  کۆنسترەکتیڤیزم    بە  ، کۆنسترەکتیڤیزمی  دەستەواژەی 

 متمانەیپێدراوە. 
زانایەکی سیاسی .٣ ونت  لە ساڵی    ی ئەلکساندەر  لە    ١٩٥٨ئەمەریکییە  یەکێکە  لەدایکبووە، 

سەرەکییەکانی   لە  توێژەرە  کۆمەڵیەتی  پەیوەندییە  کۆنسترەکتیڤیزمی  بواری 
 نێودەوڵەتییەکان.

٤. (Kenneth Waltz)    لەدایکبووە. یەکێکە    19٢٤زانایەکی سیاسیی ئەمریکی بوو لە ساڵی
لە زانا دیارەکانی بواری پەیوەندییە نیودەوڵەتیەکان، سەربازی دێرینی هەردوو جەنگی  

 کۆچی دوایی کردووە.لە ئەمریکا  ٢٠13دووەمی جیهانی و جەنگی کۆریا بووە. لەساڵی 
ئەم    ١٩٨٧لەدایکبووە. پڕۆفیسۆری زانکۆی هارڤاردە. لە ساڵی    ١٩٥٥لە    ۆلتو   ستیڤان .٥

( تیۆری هاوسەنگیی  The balance of threat theoryتیۆرەی پەرەپێداوە بە ناوی ) 
هاوپەیمانی لە دژی هەڕەشەیەکی  هەڕەشەکان. ئەو هۆکارانە دەخاتەڕوو کە دەوڵەتەکان  

ڕوونکردنەوەی  لە  یارمەتیدان  بۆ  سەرەنجڕاکێشە  بیرۆکەیەکی  پێکدەهێنن.  دیاریکراو 
 ڕەفتاری دەوڵەتان لە سیستەمی نێودەوڵەتیدا. 

 
 
 

 لیستی سەرچاوەکان .  ٦
 زمانی کوردی    6.1
• ( حسێن  ناوەراست  ،(٢٠٢١ئەنوەر  خۆرهەڵتی  لە  شیعی  هیلالی  سێیەم،  ،  هەژموونی  چاپی 

 چاپخانەی ئایدیا. 
،  ؟ی هیلالی شیعە چی بەسەردێتپڕۆژە دوای کوشتنی قاسم سولیمانی  لە  ،(٢٠٢٠بروا کەمال ) •

:  ٢٠٢3-٤-٢8سەردانیکردن   بەرواری
https://www.shanpress.com/details.aspx?jimare=23106 . 

 ۆشنبیری ڕەهەند. ڕ چاپی یەکەم، سلێمانی، ناوەندی   ،لەدەستدانی ئاسمان ، (٢٠٢1بەختیار عەلی ) •

لە نێوان زەقکردنەوەی شوناسی مەزهەبی و   عێڕاق سوننەکانی  ،(٢٠18aبەرزان مەلا تەها ) •
:  8/1٢/٢٠٢٢بەرواری سەردانیکردن  ،()ئۆنڵاین  توندوتیژی تایفیزاڵبونی 

https://www.kurdistanc.com/Islamic/details.aspx?jimare=5297 . 
  ،)ئۆنڵاین( ،عێڕاقمیراتی تایفەگەری و هەڵواردنی مەزهەبی لە  ،(٢٠18bبەرزان مەلا تەها ) •

  : ٤/1٢/٢٠٢٠ سەردانیکردن  بەرواری
https://www.kurdistanc.com/Islamic/details.aspx?jimare=5276 

https://www.shanpress.com/details.aspx?jimare=23106
https://www.kurdistanc.com/Islamic/details.aspx?jimare=5297
https://www.kurdistanc.com/Islamic/details.aspx?jimare=5276

هەولێر، خانەی موکریانی بۆ چاپ و  ،  سیاسەتی دەرەکی و ناسنامە   ،(٢٠٢٠ەحیم قادر )ڕ  پەروێز •
 بڵاوکردنەوە.

• ( نادر  عەباس  سەردانیکردن    ،)ئۆنڵاین(  ، ناسنامە  ،(٢٠18جلیل  :     ٤/1٢/٢٠٢٢بەرواری 
-2018-33/item/537-11-19-02-04-http://penus.krd/index.php/ckb/2018
-02-09  . 

• ( کرمانج  نەتەوەیی    عێڕاق شوناسی    ، (٢٠16شێرکۆ  مەزهەبیەکانململانێی  یەکەم،   و  چاپی   .
 چاپخانەی سەردەم. 

 تەفسیر. ، چاپی دووەم، هەولێر، نوسینگەی نێودەوڵەتییەکانپەیوەندییە  ، (٢٠١٨شەماڵ حسێن ) •
   ،)ئۆنڵاین( ،نێودەوڵەتییەکانهاوکێشەی مافی مرۆڤ و پەیوەندییە   ،(٢٠1٧عزیز شێخانی ) •

:  9/3/٢٠٢٢، بەرواری سەردانیکردن 696، ژمارە ۆژنامەی کوردستانڕ
https://kurdistanukurd.com/?p=17357 . 

  ،بۆ فراوانکردنی هەژموونی عێڕاق ئێران برەو بە تائیفیەت دەدات لە   ،(٢٠19فارس عومران، ) •
:  ٤/1٢/٢٠٢٢بەرواری سەردانیکردن  ،)ئۆنڵاین(

01-https://diyaruna.com/ckb/articles/cnmi_di/features/2019/07/04/feature   

• ( مەحەمەد  شیعەی    ،(٢٠18فەرهاد  بازنەی    عێڕاقخەونی  سەرکەوتودایەحوکمڕانیلە    ، کی 
سەردانیکردن    ، )ئۆنڵاین( :  ٤/1٢/٢٠٢٢بەرواری 

https://kurdistantv.net/ku/opinions/155373 . 
ناوەندی  ، نێودەوڵەتییەکانتیۆری کۆنسترەکتیڤیزم لە پەیوەندییە  ،(٢٠٢١هاوڕێ حەسەن حەمە ) •

 ، سلێمانی. کوردستان بۆ توێژینەوە لە ململانێ و قەیرانەکان
• ( جەوهەر  ئاشور  و    ، (٢٠١٩یاسین  لۆکالیەکان  شوناسیە  لەسەر  قووڵبونەوەی  کاریگەریی 

 .٤٧3-5٠٠  (JUG Special Issue. )٢٠٠3ی نوێ لەدوای ساڵیعێڕاقبونیادنانەوەی 
• ( ئەلحەکیم:    ،(٢٠٢٠رووماڵ  دەرفەتی  عمار  کۆتا  کازمی  بەرواری    ،نییە  عێڕاقحکومەتەکەی 

 . /https://rwmal.net/21832، ٢٧/8/٢٠٢3 سەردانیکردن

 زمانی عەرەبی   ٢.6
 ، الطبعة الثانية، مصر، مكتبة الراصد: الناشر دار الاسلام. المشكلة الشيعية ،(٢٠٠8أسامة شحادة ) •
سم و توجيه السياسة الخارجية  ر  دور المتغيرات الاقليمية في   ، (٢٠٢1رقولي كريم و غليسي أحلام ) •

 ، الجزائر. ٢، العدد 5، المجلد مجلة الناقد للدراسات السياسيةالعراقية بعد الاحتلال الامريكي، 

http://penus.krd/index.php/ckb/2018-04-02-19-11-33/item/537-2018-09-02-18-56-38
http://penus.krd/index.php/ckb/2018-04-02-19-11-33/item/537-2018-09-02-18-56-38
https://kurdistanukurd.com/?p=17357
https://diyaruna.com/ckb/articles/cnmi_di/features/2019/07/04/feature-01
https://kurdistantv.net/ku/opinions/155373
https://rwmal.net/21832/

، الطبعة الاولى،  ٢٠1٤السياسة الخارجية العراقية بعد عام    ،(٢٠18سعد عبيد السعيدي وآخرون ) •
 برلين، المركز الديمقراطي العربي. 

، الطبعة الاولى، السعودية، مكتبة  تصاعد المد الايراني في العالم العربي  ،(٢٠1٤السيد أبو داود ) •
 العبيكان. 

تاريخ الزيارة     ،)انلاین(  ،العراق علي شفا حرب أهلية شيعية   فورين بوليسي:   ، (٢٠٢٢شفق نيوز ) •
٢3/1/٢٠٢3:https://shafaq.com/ar/%D8%AA%D9%82%D8%A7%D8%B1%D
  -9%8A%D8%B1 

 ، الطبعة الاولي،  مكتب تفسير. العلاقات الدولية ، (٢٠٢٠شمال حسين ) •
مجلة  الايرانية،   -القوى الدولية المؤثرة في العلاقات العراقية ،(٢٠16شيماء محمد و سمير صلاح ) •

 ، بغداد. 96، العدد ٢٢، المجلد كلية التربية الاساسية 
- ٢٠٠3العلاقات العراقية الايرانية في ظل الاحتلال الامريكي للعراق )  ،(٢٠11عبدالرحمن العبيدي ) •

 ، جامعة الشرق الاوسط، كلية الآداب والعلوم، الاردن. سالة ماجستير ر (،٢٠11
: تنظيم  ٢٠1٤تأثير البعد الأمني في السياسة الخارجية العراقية بعد عام    ، (٢٠٢٢شيد )ر   عمار أحمد •

 ، موصل. 8، العدد مجلة المعهدداعش أنموذجا، 
 ، الطبعة الاولى، بيروت مطبعة كركي. السياسة الخارجية ،(٢٠13غانم علوان الجميلي ) •
، الطبعة الاولى، عمان، دار  ٢٠٠3العلاقات العراقية الايرانية بعد عام    ،(٢٠16)  محمد حسين الوحيلي •

 الجنان للنشر والتوزيع. 
، الطبعة الاول، بيروت، شركة المطبوعات  السياسة الخارجية الايرانية  ،(٢٠15ياسر عبدالحسين )   •

 للنشر والتوزيع. 

 زمانی فارسی   6.3

الملل  ر  همکاری منازعە در  ،(٢٠1٠منصور مقدم )   ابو محمد عسکر خانی، جهانشیر  • وابط بین 
 . 35، شمارە فصلنامە سیاستنظریە سازەانگارانە )الکساندر ونت(  نگاهی بە 

بازدید    ،)انلاین(  ، وحانی: بە دنبال قمر اسلامی هستیم نە هلال شیعیر  ، (٢٠15جام جم انلاین ) •
٢8-٢٠٢-٤3   :

https://jamejamonline.ir/fa/news/826117/%D8%B1%D9%88%D8%AD%
-D8%A7%D9%86%DB%8C   . 

https://shafaq.com/ar/%D8%AA%D9%82%D8%A7%D8%B1%D9%8A%D8%B1-
https://shafaq.com/ar/%D8%AA%D9%82%D8%A7%D8%B1%D9%8A%D8%B1-
https://jamejamonline.ir/fa/news/826117/%D8%B1%D9%88%D8%AD%D8%A7%D9%86%DB%8C-%D8%A8%D9%87-%D8%AF%D9%86%D8%A8%D8%A7%D9%84-%D9%82%D9%85%D8%B1-%D8%A7%D8%B3%D9%84%D8%A7%D9%85%DB%8C-%D9%87%D8%B3%D8%AA%DB%8C%D9%85-%D9%86%D9%87-%D9%87%D9%84%D8%A7%D9%84-%D8%B4%DB%8C%D8%B9%DB%8C
https://jamejamonline.ir/fa/news/826117/%D8%B1%D9%88%D8%AD%D8%A7%D9%86%DB%8C-%D8%A8%D9%87-%D8%AF%D9%86%D8%A8%D8%A7%D9%84-%D9%82%D9%85%D8%B1-%D8%A7%D8%B3%D9%84%D8%A7%D9%85%DB%8C-%D9%87%D8%B3%D8%AA%DB%8C%D9%85-%D9%86%D9%87-%D9%87%D9%84%D8%A7%D9%84-%D8%B4%DB%8C%D8%B9%DB%8C


   

 

  

[v7, i3, 2024] 607 

 

Soran University | Twejer | Volume:7, Issue:3, Dec 2024 

:  ٢٠٢3-٤-٢9بازدید    ،)انلاین(  ،منظور سران اعراب از هلال شیعی چیست  ،(٢٠15جیهان نیوز ) •
https://www.jahannews.com/analysis/423586/%D9%85%D9%86%D8%B

%-8%D9%88%D8%B1 . 

وابط بین الملل و استلزامات  ر  نظریە سازەانگاری متعارف و پژوهش در   ، (٢٠1٢حمیرا مشیرزادە ) •
 . 1٢، شمارە )پژوهش سیاست نظری(-دوفصلنامە علمیپژوهشی، 

  ، ادیکالر  سازەانگاری متعارف و سازەانگاریجیگاە قدرت در نظریات    ،(٢٠19صدیقە حسینی ) •
 . /http://www.jomhornews.com/fa/article/113690 : ٢٠٢٢-٣-٨ بازدید ،)انلاین(

است • گیری  شکل  حال  در  شیعی  هلال  ایران  سپاە  : ٢٠٢3-٤-٢8بازدید    ،)انلاین(  ، فرماندە 
https://fa.kurdistanukurd.com/?p=1125 . 

  INPO)پایگاه تخصصی سیاست بین الملل )  ،)انلاین(  ، سازەانگاری  نظریةمحمدی،    امیر  محمد،  •
٢٠٢٢-٤-٦ :http://political.ir/post/339   . 

:  ٢٠٢3-٤-٢8بازدید  ،)انلاین(  هلال شیعی ویکی شیعە،   •
https://fa.wikishia.net/view/%D9%87%D9%84%D8%A7%D9%84_%D8%

B4%DB%8C%D8%B9%DB%8C . 
• ( معروف  قلمروهای شیعەنشین   ، (٢٠13یحیی  های جغرافیایی  فصلنامە  )هلال شیعی(،    ویژگی 

 . 33، سال دهم، شمارەپژوهشی مطلعات انقلاب اسلامی -علمی
 

 زمانی ئینگلیزی   ٤.6

Constructivism, E-international relation. 

Peace. 

construction of power politics, international organization, Vol46, no.2. 

constructivism and international relations, London and new york. 

•  
 ملخص: 

الخارجية   السياسة  العراق وإيران وتفاعلها ونتائج  العلاقات بين  البحث لمناقشة طبيعة  خصص هذا 
العراقية تجاه إيران تحت تأثير الأحزاب الشيعية العراقية. وقد حاولنا في هذا البحث تقديم تحليل واقعي  

على هوية وقيم وأعراف  وواقعي من خلال النظرية البنائية. ومن الجوانب البارزة في البحث التركيز  
النظري لبحثنا، تم إيلاء أهمية   المذهب الشيعي ومرجعية قم والنجف. على الرغم من أنه في الإطار 

 كبيرة لهوية ومصطلح المحافظة، مع معالجة هذا المفهوم فيما يتعلق بالعلاقات الدولية. 
إن الحديث عن الأحزاب الشيعية في العراق وتعدد وتنوع الطوائف المختلفة في العراق التي كان لها  
الأثر الكبير على سياسة البلاد الخارجية، وخطوطها العامة، وحددت العلاقات الاستراتيجية والاقتصادية  

آخر من مناقشتنا هو    والجيوسياسية مع إيران، لذلك حاولنا أن الحديث عن ذلك بجدية. جانب رئيسي
الشيعية،   السياسية  الأحزاب  العراقية في ظل هيمنة  الخارجية  السياسة  على مستقبل  الضوء  تسليط 
العراقية، وخلق الهلال الشيعي، وهذا هو   وانعكاس الهوية الشيعية على اتجاهات السياسة الخارجية 

تنتاجات أهمها أن الهوية الطائفية في  الهدف الرئيسي للدراسة . وفي نهاية الدراسة توصلنا إلى عدة اس
يكون  التصويت  وعند  معتقدات،  عدة  إلى  الأحزاب  تنقسم  بحيث  المجالات،  كافة  غطت  قد  العراق 

 .  الوطنية هويتهم  من.  الطائفية بهويتهم  ً  المواطنون أكثر اهتماما 
 

 

 


